Монгол Улсын Их Хурлын 2011 оны хаврын ээлжит чуулганы Аюулгүй байдал, гадаад бодлогын байнгын хорооны 5 дугаар сарын 04-ний өдөр /Лхагва гариг/-ийн хуралдаан 10 цаг 40 минутад Төрийн ордны “Б” танхимд эхлэв.


Байнгын хорооны дарга, УИХ-ын гишүүн Я.Батсуурь ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 63.1 хувийн ирцтэй байв. Үүнд:
          Чөлөөтэй: С.Батболд, Н.Ганбямба, Э.Мөнх-Очир, Д.Хаянхярваа, Д.Зоригт.
Өвчтэй: С.Оюун.
Тасалсан: Ц.Шинэбаяр.
 Нэг.Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт II Протоколд нэгдэн орох тухай хуулийн төсөл /соёрхон батлах/
Хэлэлцэж буй асуудалтай холбогдуулан Гадаад харилцааны сайд Г.Занданшатар, Хуул зүй, дотоод хэргийн сайд Ц.Нямдорж, Гадаад харилцааны яамны Гэрээ, эрх зүйн газрын захирал Ч.Баттөмөр, мэргэжилтэн Э.Батзориг, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж нар байлцав.

Хуулийн төслийн талаарх танилцуулгыг Гадаад харилцааны сайд Г.Занданшатар  танилцуулав.

Танилцуулгатай холбогдуулан УИХ-ын гишүүдээс асуулт, санал гараагүй болно.

Я.Батсуурь:-Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт II Протоколд нэгдэн орох тухай хуулийн төслийг УИХ-ын чуулганы нэгдсэн хуралдаанаар соёрхон батлах саналыг дэмжиж байгаа гишүүд гараа өргөнө үү.

Зөвшөөрсөн

11
Татгалзсан

 0
Бүгд


11
Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн З.Энхболд УИХ-ын чуулганы нэгдсэн хуралдаанд танилцуулахаар тогтов.
Уг асуудлыг 10 цаг 50 минутад хэлэлцэж дуусав.

Хоёр.Гамшгаас хамгаалах талаар төрөөс баримтлах хөтөлбөр, бодлого батлах тухай Улсын Их Хурлын тогтоолын төсөл /хэлэлцэх эсэх/
Хэлэлцэж буй асуудалтай холбогдуулан Монгол Улсын Шадар сайд М.Энхболд, Онцгой байдлын ерөнхий газрын дэд дарга Т.Бадрал, мөн газрын Тамгын газрын дарга Р.Батмэнд, хэлтсийн дарга Ж.Лувсандэмбэрэл, Гамшиг судлалын хүрээлэнгийн захирал Б.Баяржаргал, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж нар байлцав.

Тогтоолын төслийн талаарх төсөл санаачлагчийн илтгэлийг Монгол Улсын Шадар сайд М.Энхболд танилцуулав.

Төсөл санаачлагчийн илтгэлтэй холбогдуулан Улсын Их Хурлын гишүүн З.Энхболд, О.Чулуунбат нарын асуусан асуултад Монгол Улсын шадар сайд М.Энхболд, ажлын хэсгээс Т.Бадрал нар хариулж, тайлбар хийв.

Улсын Их Хурлын гишүүн  Р.Амаржаргал, Х.Жекей нар санал хэлэв.

Я.Батсуурь:-Гамшгаас хамгаалах талаар төрөөс баримтлах хөтөлбөр, бодлого батлах тухай УИХ-ын тогтоолын төслийг хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү.
Зөвшөөрсөн

 9
Татгалзсан

 2
Бүгд


11
Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Х.Жекей УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 15 минутад хэлэлцэж дуусав.

Гурав.Монгол Улсын Засгийн газар, Олон улсын хөгжлийн ассоциаци хооронд байгуулах “Тогтвортой амьжиргаа II төслийн нэмэлт санхүүжилт”-ийн  хэлэлцээрийн төсөл /зөвшилцөх/
Хэлэлцэж буй асуудалтай холбогдуулан Засгийн газрын Хэрэг эрхлэх газрын дарга Ч.Хүрэлбаатар, Сангийн яамны Зээл тусламжийн бодлого, хамтын ажиллагааны газрын дарга Б.Хүрэнбаатар, Сангийн яамны Зээл, тусламжийн бодлого, хамтын ажиллагааны газрын мэргэжилтэн Д.Бадруун, Бичил санхүүгийн хөгжлийн сангийн Гүйцэтгэх захирал Д.Баярсайхан, Бэлчээрийн мал аж ахуйн эрсдэлийн удирдлагын зохицуулагч Д.Дашхүү, Олон нийтийн санаачилга сангийн зохицуулагч П.Тэнгис, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж нар байлцав.

Хэлэлцээрийн төслийн талаарх Гадаад харилцааны сайд Г.Занданшатар, Төсөв болон Эдийн засгийн байнгын хорооны хамтарсан хуралдааны санал, дүгнэлтийг Улсын Их Хурлын гишүүн О.Чулуунбат нар танилцуулав.

Танилцуулгатай холбогдуулан УИХ-ын гишүүн Улсын Их Хурлын гишүүн О.Чулуунбат, З.Энхболд, Х.Жекей нарын асуусан асуултад Засгийн газрын Хэрэг эрхлэх газрын дарга Ч.Хүрэлбаатар, Гадаад харилцааны сайд Г.Занданшатар, ажлын хэсгээс Б.Хүрэнбаатар, Д.Дашхүү нар хариулж, тайлбар хийв.
Улсын Их Хурлын гишүүн Р.Амаржаргал, Я.Батсуурь, З.Энхболд, Г.Занданшатар, Ч.Хүрэлбаатар, О.Чулуунбат санал хэлэв.
Я.Батсуурь: Улсын Их Хурлын гишүүн З.Энхболдын гаргасан “Монгол Улсын авч байгаа зээл учраас төслийн нэгжийг татан буулгаад бусад зээл яаж явдаг тэр журмаар явъя” гэсэн горимын саналыг дэмжиж байгаа гишүүд гараа өргөнө үү. 

Зөвшөөрсөн

Гишүүдийн олонхийн саналаар дэмжигдсэнгүй.

Монгол Улсын Засгийн газар, Олон улсын хөгжлийн ассоциаци хооронд байгуулах “Тогтвортой амьжиргаа II төслийн нэмэлт санхүүжилт”-ийн хэлэлцээрийн төслийг зөвшөөрч дэмжье гэсэн саналыг дэмжиж байгаа гишүүд гараа өргөнө үү.

Зөвшөөрсөн

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Засгийн газарт хүргүүлэхээр тогтов.

Уг асуудлыг 11 цаг 55 минутад хэлэлцэж дуусав.

Дөрөв.Хилийн хяналтын байгууллагуудын талаар авах арга хэмжээний тухай Улсын Их Хурлын Аюулгүй байдал, гадаад бодлогын болон Хууль зүйн, Эдийн засгийн байнгын хороодын 2009 оны 13/45/12 дугаар тогтоолын  хэрэгжилтийг эрчимжүүлэх тухай Аюулгүй байдал, гадаад бодлогын байнгын хорооны тогтоолын төсөл
Тогтоолын төсөлтэй холбогдуулан Улсын Их Хурлын гишүүн Н.Энхболд, Х.Жекей нарын асуусан асуултад Байнгын хорооны дарга Я.Батсуурь хариулж, тайлбар хийв.

Улсын Их Хурлын гишүүн З.Энхболд, Н.Энхболд, Х.Жекей нар санал хэлэв.

Я.Батсуурь:-Аюулгүй байдал, гадаад бодлогын байнгын хорооны тогтоолын төслийн 2, 3 дугаар заалтыг хасъя гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Уг тогтоолын төслийг дараагийн Байнгын хорооны хуралдаанаар хэлэлцүүлэхээр хойшлуулахаар тогтов.

Хуралдаан 12 цаг 10 минутад өндөрлөв.
Тэмдэглэлтэй танилцсан:

АЮУЛГҮЙ БАЙДАЛ, ГАДААД
БОДЛОГЫН БАЙНГЫН 

ХОРООНЫ ДАРГА






Я.БАТСУУРЬ
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Б.НАРАНТУЯА

УИХ-ЫН 2011 ОНЫ ХАВРЫН ЭЭЛЖИТ ЧУУЛГАНЫ

АЮУЛГҮЙ БАЙДАЛ, ГАДААД БОДЛОГЫН 

БАЙНГЫН ХОРООНЫ 5 ДУГААР САРЫН 04-НИЙ ӨДӨР 

/ЛХАГВА ГАРИГ/-ИЙН ХУРАЛДААНЫ ТЭМДЭГЛЭЛ

Хуралдаан 10 цаг 40 минутад эхлэв.

Я.Батсуурь: Болсон уу? Эхлэх үү? Өнөөдрийн Байнгын хорооны хуралдаанаар хэлэлцэх асуудал дөрвөн асуудал байна. Иргэний болон улс төрийн эрхийн тухай олон улсын пактын цаазаар авах ялыг халахад чиглэсэн нэмэлт хоёрдугаар протоколд нэгдэн орох тухай хуулийн төсөл, соёрхон батлах асуудал, 


Гамшгаас хамгаалах талаар төрөөс баримтлах бодлого, хөтөлбөр батлах тухай Улсын Их Хурлын тогтоолын төсөл, хэлэлцэх эсэх, 


Гуравт, Монгол Улсын Засгийн газар, Азийн хөгжлийн банк хооронд байгуулсан Дээд боловсролын шинэчлэлийн төслийн зээлийн хэлэлцээрийн төсөл зөвшилцөх ёстой байсан боловч өчигдөр энэ асуудлыг Эдийн засгийн байнгын хороо, Төсвийн байнгын хороогоор хэлэлцэж амжаагүй. Сангийн сайд байхгүй гэсэн шалтгаанаар хойшлогдож байна. 


Тэгэхээр гурав дахь асуудал. Монгол Улсын Засгийн газар, Олон Улсын хөгжлийн ассоциаци хооронд байгуулах Тогтвортой амьжиргаа-2 төслийн нэмэлт санхүүжилтийн хэлэлцээрийн төсөл, зөвшилцөх, 


Тавд, бусад асуудлын хүрээнд Хилийн хяналтын байгууллагуудын талаар авах арга хэмжээний тухай Улсын Их Хурлын Аюулгүй байдал, гадаад бодлогын, Хууль зүйн, Эдийн засгийн байнгын хороодын 2011 оны 13/45/12 дугаар тогтоолын хэрэгжилтийг эрчимжүүлэх тухай Аюулгүй байдал, гадаад бодлогын байнгын хорооны тогтоолын төслийг батлах тухай гэсэн ийм дөрвөн асуудлаар хэлэлцэх асуудлаа батлах уу? Өөр саналтай гишүүд байна уу? Байхгүй учраас хэлэлцэх асуудлыг баталлаа. 

Нэгдүгээр асуудал. Иргэний болон улс төрийн эрхийн тухай Олон Улсын пактын цаазаар авах ялыг халахад чиглэсэн нэмэлт хоёрдугаар протоколд нэгдэн орох тухай хуулийн төслийг соёрхон батлах асуудлыг хэлэлцье. 

Ажлын хэсэгт Гадаад харилцааны яамны Гэрээ, эрх зүйн газрын дарга Баттөмөр, Гадаад харилцааны Гэрээ, эрх зүйн гарын мэргэжилтэн Батзориг нар байна. Танилцуулгыг Г.Занданшатар сайд хийнэ. 

Г.Занданшатар: Байнгын хорооны дарга, эрхэм гишүүд ээ, 

Иргэний болон улс төрийн эрхийн тухай олон улсын пактын цаазаар авах ялыг чиглэсэн нэмэлт 15-ны өдөр НҮБ-ын их ассамблейн чуулганаар баталсан бөгөөд 1991 оны 7 сарын 11-нд хүчин төгөлдөр болсон. 2011 оны 5 дугаар сарын байдлаар уг протоколд 73 улс нэгдэн орсон бөгөөд гурван улс гарын үсэг зураад байна. Уг протоколд нэгдэн орсон буюу түүнийг соёрхон баталсан аливаа улс орон өөрийн шүүхийн харъяаллын хүрээнд хамаарагдах нэгж, цаазаар авах ялыг хэний ч хувьд цаазаар авах ялыг гүйцэтгэхгүй байх, түүнчлэн өөрийн эрх хэмжээний хүрээнд цаазаар авах ялыг халахад чиглэсэн шаардлагатай арга хэмжээнүүдийг авч хэрэгжүүлэх гэсэн үндсэн хоёр үүргийг хүлээдэг. 

Хэдийгээр Монгол Улсын Эрүүгийн хуулийн тодорхой заалтаар цаазаар авах ял оногдуулах хэрэг тохиолдлыг тодорхойлж өгсөн хэдий ч Монгол Улсын Ерөнхийлөгч цаазаар авах ялыг түдгэлзүүлэх, гүйцэтгэхгүй байх тухай өөрийн байр сууриа 2010 оны 1-р сарын 14-ний өдөр УИХ-ын чуулган дээр илэрхийлсэн. Энэхүү шийдвэр, байр сууриар Монгол Улс практикт үндсэндээ цаазаар авах ял гүйцэтгэхээс түдгэлзчихсэн байгаа.  Тийм учраас Монгол Улс уг нэмэлт 2-р протоколд нэгдэн орох тохиолдолд цаазаар авах ял гүйцэтгэхгүй байгаа учраас цаазаар авах ялыг түдгэлзүүлж байгаа Олон улсын хамтын нийгэмлэгийн өмнө үүрэг хүлээх юм байгаа юм. УИХ-ын Хууль зүйн байнгын хорооны санал, дүгнэлтийг үндэслэн УИХ-ын Аюулгүй байдал, гадаад бодлогын байнгын хорооноос нэгдэн орохыг зөвшөөрсөн шийдвэрийг өмнө нь гаргасан. Энэ гаргасан шийдвэрийн дагуу Засгийн газар 2010 оны 12-р сарын 29-ний өдрийн хуралдаанаараа нэгдэн орох асуудлыг УИХ-д өргөн мэдүүлэх нь зүйтэй гэсэн шийдвэр гаргасан болно. Иймд дээрх асуудлыг хэлэлцэн зохих шийдвэр гаргаж өгөхийг хүсье. Анхаарал тавьсанд баярлалаа. 
Я.Батсуурь:-Баярлалаа Занданшатар сайдад. Хэлэлцэж байгаа асуудалтай холбогдуулж асуулт асууж, хариулт авах гишүүд байна уу? алга байна. 

Санал хэлэх гишүүд байна уу? алга байна. 

Санал хураана. Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт II протоколд нэгдэн орох тухай хуулийн төслийг чуулганы нэгдсэн хуралдаанаар соёрхон батлах нь зүйтэй гэсэн томъёоллоор санал хураалгая. Дэмжиж байгаа гишүүд гараа өргөнө үү. 11-ээс 10.

Соёрхон батлах тухай хуулийн төслийг хэлэлцсэн талаар Байнгын хорооны санал, дүгнэлтийг боловсруулж УИХ-ын нэгдсэн чуулганд оруулах болно. Санал, дүгнэлтийг уншиж танилцуулах гишүүн З.Энхболд гишүүн.

Эхний асуудлыг хэлэлцэж дууслаа.


Хоёр дахь асуудал. Гамшгаас хамгаалах талаар төрөөс баримтлах бодлого, хөтөлбөр батлах тухай УИХ-ын тогтоолын төслийн хэлэлцэх эсэх асуудлыг хэлэлцэнэ. Ажлын хэсгийнхэн орж ирсэн үү? Ажлын хэсгийг урья. Ажлын хэсгийг танилцуулъя. Монгол Улсын Шадар сайд М.Энхболд, Онцгой байдлын ерөнхий газрын дэд дарга Бадрал, Онцгой байдлын ерөнхий газрын Тамгын газрын дарга Батмэнд, мөн газрын Тамгын газрын хэлтсийн дарга Лувсандэмбэрэл, Гамшиг судлалын хүрээлэнгийн захирал Баяржаргал нар байна. 

Гамшгаас хамгаалах талаар төрөөс баримтлах бодлого, хөтөлбөр батлах тухай УИХ-ын тогтоолын төслийн танилцуулгыг Монгол Улсын шадар сайд М.Энхболд хийнэ. 


М.Энхболд: Байнгын хорооны гишүүдийн өглөөний амгаланг айлтгая. 


Сүүлийн жилүүдэд дэлхийн улс орнуудад байгалийн болон хүний хүчин зүйл, техникийн гаралтай гамшгийн тохиолдол нэмэгдэж, давтамж нь ойртож, гамшгийн улмаас хүний амь нас эрсдэх, эрүүл мэнд хохирох, эд хөрөнгө сүйрч, байгаль орчинд доройтол бий болох явдал улам бүр нэмэгдсээр байгаа юм. Цаг агаарын дулаарлаас үүдэлтэйгээр манай оронд ган, зуд, цасан болон шороон шуурга, ой хээрийн түймэр, цөлжилт, хэт халалт, хүйтрэлт зэрэг гамшгаас гадна хүн малын гоц халдварт өвчин, хортон шавж, үлийн цагаан оготнын тархалт, үйлдвэр, тээврийн хэрэгслийн осол, химийн хорт бодис, тэсэрч дэлбэрэх бодисын осол нэмэгдэж байна. Сүүлийн жилүүдийн статистикаас үзэх юм бол жилд дунджаар дээрх гамшиг ослын тохиолдлууд 2700 орчим тохиолдож, улс орны нийгэм, эдийн засгийн хөгжилд тодорхой хэмжээгээр сөргөөр нөлөөлж байгаа юм. 

Гамшгийн нөлөөллөөс үүсэх хор уршгийг хохирол багатай даван туулах асуудал нь гамшгаас хамгаалах чадавхи ямар түвшинд байна вэ гэдгээс ихээхэн шалтгаалж байгаа асуудал юм. Гамшгаас хамгаалах чадавхийг нэгд, гамшгаас хамгаалах эрх зүйн зохицуулалт ямар байна вэ, хоёрт, гамшгийн менежментийн тогтолцоо ямар байна вэ, гуравт, нийгэм, эдийн засаг, хүн амын эмзэг байдлын түвшин, тэдгээрийн үнэлгээ, эмзэг байдлыг бууруулах ямар арга хэмжээг авч хэрэгжүүлж байна вэ, дөрөвт, болзошгүй байгалийн аюулыг эртнээс сэрэмжлүүлэх хүчин чадал, тавд, мэргэжлийн хүний нөөц хангамжийн асуудал, зургаад, аврах ажлын багаж, техник хэрэгслийн хангамжийн байдал, долоод, хүн амын гамшгаас хамгаалах нийтийн сургалтад хамрагдсан энэ сургалтын боловсролын байдал түвшин, наймд, улсын нөөцийн бараа бүтээгдэхүүний боломж бололцоо ямар хэмжээнд хадгалагдаж байна вэ зэрэг үзүүлэлтүүдээр гамшгаас хамгаалах чадавхийг дэлхийн улс орнуудад тогтоож үзэж байгаа юм. 
Дээрх энэ үзүүлэлтүүдээр авч үзэх юм бол манай орны хувьд гамшгаас хамгаалах чадавхийг сайн биш, сул байна гэж үзэх дүгнэгдэх байдалтай байгаа. Энэ салбарын мэргэжлийн боловсон хүчин дутагдалтай байгаа. Аврах ажлын зориулалттай багаж, техник хэрэгслийн хангамж хүрэлцээ муу, техник хэрэгслийн ашиглалтын хугацаа хэт удаан зэрэг ийм сөрөг байдал манай онцгой байдлын байгууллагууд дээр байсаар байна. 

Тухайлбал, орон нутагт ашиглагдаж байгаа энэ гамшгийн чиглэлийн техник хэрэгсэл нь 1960-1970 оны үед ОХУ-д үйлдвэрлэсэн ийм техник төхөөрөмжүүд байх жишээтэй. Гарч байгаа энэ гамшиг ослын үед ашиглагдаж байгаа багаж хэрэгслийн хангамжийн байдлыг аваад үзвэл аймаг, орон нутагт 5-40 хувийн хангамжтай байгаа гэсэн ийм дүн мэдээ гарч байгаа юм. 

Иймд нэгд, Монгол Улсын Гамшгаас хамгаалах тухай хуульд Засгийн газрын бүрэн эрхэд заасны дагуу МУ-ыг гамшгаас хамгаалах төрийн бодлого, хөтөлбөрийг боловсруулж, УИХ-аар батлуулах ёстой байгаа. Энэ дагуу бид нар гамшгаас хамгаалах төрийн бодлого, энэ бодлогыг хэрэгжүүлэх хөтөлбөрийн төслийг боловсруулаад, Засгийн газар хэлэлцэж, УИХ-д өргөн барьсан байгаа. 

Энэ бодлого, хөтөлбөрийн үндсэн үзэл баримтлал нь нэгд, үндэсний гамшгийн менежментийн тогтолцоог бэхжүүлэх, хоёрт, хүн амын эмзэг байдлыг бууруулах, гуравт, гамшгаас хамгаалах үйл ажиллагаанд төв, орон нутгийн төрийн байгууллага, мэргэжлийн байгууллага, хувийн хэвшил, иргэдийн оролцоог нэмэгдүүлэх, тэдгээрийн байдлыг дээшлүүлэхэд тодорхой түлхэц өгөх, дөрөвт, гамшгаас хамгаалах чадавхийг бэхжүүлэх замаар улс орны эдийн засаг, нийгмийн тогтвортой хөгжлийг хангахад чухал үүрэг гүйцэтгэнэ гэж ингэж гол үзэл баримтлалдаа тусгасан байгаа. 
Гамшгаас хамгаалах талаар төрөөс баримтлах бодлогын төсөл нь хоёр үндсэн хэсгээс бүрдэж байгаа. Нэгд, нийтлэг үндэслэл. Хоёрт, гамшгаас хамгаалах талаар төрөөс баримтлах бодлогын үндсэн чиглэл гэсэн хоёр хэсгээс бүрдсэн. Гамшгаас хамгаалах талаар төрөөс баримтлах бодлогыг хэрэгжүүлэх, энэхүү бодлогод суурилсан гамшгаас хамгаалах чадавхийг бэхжүүлэх арга хэмжээ нь гамшгаас хамгаалах чадавхийг бэхжүүлэх үндсэн хөтөлбөр байгаа. Энэ хөтөлбөр бол дотроо 6 хэсгээс бүрдсэн ийм хөтөлбөрийн төслийг боловсруулж УИХ-д өргөн барьсан байгаа. 

Нэгд, нийтлэг үндэслэл, хоёрт, хөтөлбөрийн зорилго, зорилт, гуравт, хөтөлбөрийн хүрээнд хэрэгжүүлэх арга хэмжээ, дөрөвт, хөтөлбөрийг хэрэгжүүлэх удирдлага, зохион байгуулалт, тавд, хөтөлбөрийн санхүүжилтийн асуудал, зургаад, хөтөлбөрийн үр дүн, хэрэгжих үе шат гэсэн ийм 6 үндсэн хэсгээс бүрдсэн байгаа. Энэ бодлого, хөтөлбөр батлагдаж хэрэгжсэнээр нэгд, гамшгаас хамгаалах эрх зүйн зохицуулалт, гамшгийн менежментийн тогтолцоо төлөвшиж, гамшгийн аюулаас урьдчилан сэргийлэх, аврах хор уршгийг арилгах, хойшлуулашгүй сэргээн босгох хүч хэрэгслийн чадавхи дээшилж нэмэгдэнэ гэж бид тооцож үзэж байгаа.
Хоёрт, улс орны нийгэм, эдийн засаг, хүн амын эмзэг байдал буурч, иргэд эрүүл, аюулгүй орчин нөхцөлд амьдрах баталгаа тодорхой хэмжээгээр дээшилнэ гэж үзэж байгаа. Гуравт, гамшгаас хамгаалах үйл ажиллагаанд төв, орон нутгийн төрийн байгууллага, мэргэжлийн байгууллага, түүгээр зогсохгүй хувийн хэвшлийн байгууллага, нийт иргэдийн оролцоо бол энэ гамшиг, ослын үед оролцох оролцоо нэмэгдэх ийм нөхцөл бололцоо бүрдэнэ гэж үзэж байгаа юм. 

Япон улсын Кобей хотод хуралдсан гамшгийн аюулыг бууруулах дэлхийн бага хурлаас 2005-2015 онд хэрэгжүүлэх үйл ажиллагааны хүрээний улс үндэстэн, орон нутгийн гамшигтай тэмцэх чадавхийг бий болгох нь гэдэг энэ бодлогын баримт бичгийн үзэл санаа, мөн Мянганы хөгжлийн зорилтод суурилсан үндэсний хөгжлийн цогц бодлогод энэ гамшгийн талаар тусгасан энэ зорилттой дээрх боловсруулсан баримт бичиг маань нийцэж байгаа юм. Ингээд энэ Гамшгаас хамгаалах төрийн бодлого, түүнийг хэрэгжүүлэх хөтөлбөрийг Байнгын хороо дэмжиж, УИХ-аар хэлэлцүүлэх боломж олгож өгөхийг хүсч байна. 
Анхаарал тавьсанд баярлалаа. 

Я.Батсуурь: Баярлалаа. Төсөл, танилцуулгатай холбогдуулан асуулт асуух гишүүд байна уу? З.Энхболд, О.Чулуунбат гишүүн 

З.Энхболд: Сүүлд өнөөдөр сая нэмж өгсөн материал дотор 11 оны статистик байна, урьд жилүүдийнх бас байна. Нийт гамшгийн 80 хувь нь объектын гал түймэр байна л даа. Энэ гал түймэртэйгээ тэмцэх, урьдчилан сэргийлэх талаар сайн ажил явуулах юм бол нийт гамшгийн тоо ихээхэн хэмжээгээр буурах юм шиг харагдаад байна л даа. Хамгаалалтгүй кабель хэрэглэдэг, халдаг барьдаг гээд гал түймрийн олон шалтгаан байгаа шүү дээ. Яг түүнтэй нь ингэж барилгын стандартыг өөрчлөх, сургалт явуулах энэ рүү нэлээн их анхаарал хандуулах юм бол гамшгаас болж үхэж байгаа хүний тоог эрс бууруулах боломж байгаа юм уу гэж харагдаад байна л даа. Тэгэхээр зүгээр статистикийн хувьд хараад үзэхэд байгалийн гамшгийг бол яах ч аргагүй шүү дээ. Урьдчилан сэргийлэх боломжгүй зүйл. Нөгөө хүнээс хамаарах гамшгийг бол урьдчилах сэргийлэх боломжтой. Тоог нь эрч буулгах боломжтой юм шиг харагдаад байна л даа. Тэгээд танай байгууллага энийг шинэ үзэл баримтлал дотроо гардаг давтамжийнхаа дүгнэлт хийгээд, яг ийм юм шийднэ гэсэн тодорхой юмнууд хэр сууж өгсөн бэ? Бодлого гэхээр бид нар нэг их бүрхэг юм яриад байгаа. Тодорхойгүй. Яг гал түймэртэй тэмцэхэд яг юу хийх юм гэдэг асуулт байна. 

М.Энхболд: Ер нь бодлогын хувьд бид нар яг гол зорилго, бодлого болгож байгаа зүйлийг маш товчхон энэ баримт бичгийн төсөлд тусгах нь зүйтэй гэж үзсэн. Үүнийг хэрэгжүүлэх хөтөлбөр, энэ өргөн барьсан баримт бичиг УИХ-аар батлагдсаны дараа Засгийн газраар хөтөлбөр хэрэгжүүлэх төлөвлөгөө гэж гарна. Төлөвлөгөөний төслийг бол одоо боловсруулж байгаа. Эдгээр баримт бичгүүдэд энэ объектын гал түймэр болон ойн хээрийн түймрээс урьдчилан сэргийлэх талаар тодорхой ямар ажлуудыг хийх ёстой вэ, ямар боломж бололцоо байгаа вэ, өнөөдрийн ажиллаж байгаа практик юу байна, барилга байгууламжийн стандартад ямар өөрчлөлт оруулах вэ гэсэн энэ асуудлуудыг нэг мөр болгож тусгаж өгнө гэж бодож байгаа. 

Газар хөтлөлтийн гамшигтай холбогдуулан барилга байгууламжийн барьж байгуулах стандарт норм, дүрэмд ч гэсэн бас тодорхой хэмжээний өөрчлөлт орж байгаа. Энэ бүгдийг нэгтгэж ер нь МУ-ын хэмжээнд энэ орчин цагийн барилга байгууламжид ямар шаардлага тавих ёстой вэ гэдэг бүгд шинэ норм, дүрмээр батлагдах ёстой гэж үзэж байгаа. 

Сүүлийн 2, 3 жилийн дотор батлагдсан норм, дүрмүүд бол бас тодорхой хэмжээгээр ашиглагдах бололцоотой боловч зарим нэг нарийн ширийн асуудлууд дээр шаардлага хангахгүй ийм байдал гарч байгаа. Ялангуяа өвлийн улиралд объектын гал түймэр их гарч байгаа. Иргэдийн амьдрал ахуйтай ч холбоотой. Халаалт, дулааны асуудалтай холбоотой. Нүүрс, түлээний үнэ өртгөөс эхлээд амьдралын хүндрэл бэрхшээлтэй байгаа улсууд цахилгаанаар халдаг тийм аюулгүй байдалд хийж чадахгүй байгаагаас болж энэ орон гэртээ шатах ийм явдал бол гарч байгаа юм. Энэ бол нэг тийм богинохон, 2, 3-хан сарын дотор хэрэглэгддэг ийм зүйл учраас тэр болгон хүмүүсийн хяналт шалгалтад бас орж өртөхгүй ийм байдлаас үүдэлтэй байгаа. Ой, хээрийн түймрийн хувьд ер нь урьдчилан сэргийлэх арга хэмжээг бас авах ёстой. Иргэдэд ойлгуулах ёстой. Ийм арга хэмжээг бол хангалттай авдаг. Энэ жилийн хувьд гэхэд Улсын онцгой комиссын албан даалгавар гараад хүргэгдсэн байж байгаа. 
Одоо гарсан түймрийн талаар нөхцөл байдлыг бол авч хэлэлцсэн. Ой хээрийн түймэр гарсан тохиолдолд түүний эзэн, холбогдогчийг тогтоох асуудал дээр нэлээн хүндрэл гардаг. Цагдаа, онцгой байдлын байгууллагууд хамтарч удирдлагуудынхаа хүрээнд шийдвэр гаргаж, энэ эзэн, холбогдогчийг тогтоох ажил дээр ихээхэн анхаарал тавьж ажиллаж байгаа. Гэсэн хэдий ч энэ төдийлөн үр дүнгээр сайн байж чаддаггүй ээ. Ямар ч байсан Энхболд гишүүний ярьж байгаа энэ цаашид нөхцөл байдал өөрчлөгдөхтэй холбогдсон тодорхой асуудлууд энэ баримт бичгүүдэд тусч чадаж байна гэдгийн хувьд би боломжийн хэмжээнд туссан. Яг хийх ёстой нэг бүрчлэн ажил маань бас төлөвлөгөөнд орох ёстой. Хөрөнгө санхүүгийн тооцоотой орох ёстой гэж үзэж байгаа. 

О.Чулуунбат: Баярлалаа. Тэгэхээр Гамшгаас хамгаалах талаар төрөөс баримтлах бодлого, хөтөлбөр батлах энэ хүрээнд бид энэ гамшиг гэж ер нь Монголд юу вэ гэдгийг их сайн тодорхойлох хэрэгтэй юм шиг санагдаад байгаа юм. Жишээ нь, олон улсын уулзалт, олон улсын хурлыг хараад байхад үнэхээр байгаль орчинтой шууд харьцаж байгаа энэ уул уурхайн бизнес бол ялангуяа байгалийн гамшгийг бий болгох гол шалтгаан болоод байгаа л даа. Тэгээд энэ цөлжилт, дулааралт эд нар бол мэдээж энэ их нүүрс шатааж байгаа, энэ их уул уурхайн бизнес дэлхий даяар явж байна, дулаарал болж байна. Яг үүнээс болоод манай улс төрчид, ялангуяа энэ хөдөлгөөнийхөн манай энэ уул уурхайн бизнес төсөл болгоныг ер нь гамшиг маягаар төслийг яриад эхэлдэг боллоо шүү дээ. Хэрэв бид нар энийг нэг сайн тодорхой, ялангуяа энэ баримт, хөтөлбөрийг батлахдаа нэлээн сайн нийгэмд тайлбарлаж өгөхгүй бол манай ирээдүйн 10, 20 жилийн том орлогыг тодорхой хэмжээгээр ингээд хорих юмаа багасгах ийм явагдаад байгаа юм уу гэж би бодоод байна л даа. 

Тэгэхээр энэ Монголын уул уурхай бол байгаль орчин, Монголд өнөөдөр нэг их бидэнд аюултай гамшиг биш ээ гэдгийг сайн тайлбарламаар байгаа юм. Би жишээ нь, 2, 3 жишээ хэлж болж байна. Туулын эхэнд ямар ч уул уурхайн төсөл хэрэгжээгүй байхад өнөөдөр усгүй болсон байна. Сэлэнгэд яг ийм гол бас 2, 3 байна. Дээр нь уул уурхай байтугай айл нүүж очоогүй байхад усгүй болсон байх жишээтэй. Тэгэхээр энэ маань Монголчуудын бидний үйлдэл биш ээ, дэлхий даяар болж байгаа ийм байгаль, цаг уурын өөрчлөлт. Тэднээс болоод бид өнөөдөр амьдралаа доошлуулах гэж оролдоод хэрэггүй ээ гэсэн ийм санааг би хэлэх гээд байна. Тэгэхээр тэр талаар ялангуяа энэ гамшиг гэдгийг дэлхийн гамшиг, Монголын гамшиг хоёрыг нэг сайн зааглаад юу яагаад өгөх арга байхгүй юу гэж асууж байна. 

Т.Бадрал: Ер нь Гамшгаас хамгаалах тухай хууль 2003 онд батлагдсан. Сүүлийн үед дэлхий нийтэд гамшгийн цар хүрээ бас их өндөр, үзүүлэлт өндөр болсон. Төрөл нь их олон болсон. Сүүлийн үед яригдаж байгаа асуудал юу гэхээр саяын таны яриад байгаа цаг уурын дулаарал, цөлжилт, ойгүй болж байгаа асуудал байж байна. Эд нартай ерөөсөө гамшгийг холбон ярьдаг болоод байгаа юм. Яг уул уурхайн чиглэлээр хийгдэж байгаа, ялангуяа экологитой хамааралтай хийгдэж байгаа ажлын асуудлыг бол гамшиг гэж хараахандаа үзэхгүй байна. Дэлхий нийтийн жишгээр. Бид энэ төсөл, хөтөлбөрийн боловсруулахдаа 2004 онд батлагдсан Гамшгаас хамгаалах тухай хуулийн гамшиг гэдэг заалт бол одоо өөрчлөгджээ. Тухайн цаг үеэс арай өөрчлөгдсөн байна. Цар хүрээ ч, хамрах газар нутгийн хэмжээнд ч өөр болсон юм байна. Нэг улсаас ч хамаарахгүй болсон юм байна, нэг бүхэл бүтэн бүс нутгаас хамааралтай, дэлхий нийтийн хамааралтай болсон учраас энэ гамшгийн тодорхойлолтыг нэлээн тодорхой оруулж өгч, энэ асуудалд оруулж байгаа. Хөтөлбөрт оруулж байна. 

Дараагийн асуудал юу гэхээр яг таны саяын ярьсантай холбогдуулан цаг уурын дулаарлын өөрчлөлтөд яаж дасан зохицох вэ гэдэг бусад төсөл, хөтөлбөрүүд болон дэлхий нийт, бүс нутгийн хэмжээнд гарч байгаа бусад механизмуудаас гарч байгаа энэ бодлогын бичиг баримттай нэлээн уялдуулж өгч байна. Тэгэхээр цаашид бидний гамшиг гэдэг ойлголт бол саяын яриад байгаа цаг уурын дулааралтай нэлээн ойртсон, түүнтэй нэлээн уялдсан тийм тодорхойлолт гарч ирнэ гэсэн, ялангуяа энэ Гамшгаас хамгаалах хуулийн өөрчлөлтөд нэлээн орж ирнэ гэж тооцоод байгаа. 

Я.Батсуурь: Гишүүд асуулт асууж, хариулт авлаа. Үг хэлэх, санал хэлэх гишүүд байна уу? Р.Амаржаргал, Х.Жекей гишүүн 

Р.Амаржаргал: Миний яриад гээд байгаа юм техникийн чанартай юм л даа. Санааг нь би ойлгоод байна. Гэхдээ М.Энхболд сайд аа, энэ боловсруулж байгаа баримт бичиг дээр нэг жаахан анхаармаар байна. Уншихад ч энэ ер нь аймшигтай юм уншигдаж байна. Жишээ нь, бодлого гээд тэгэхэд нэгдүгээр заалт дээр төгсгөл нь байж байна, хоёрдугаар заалт дээр гэхэд гамшгийн менежмент гэж яриад байх юм. Гамшгийн менежмент гэж юу байдаг юм? Эсрэг юм л байгаа байлгүй дээ. Гамшгийн эсрэг энэ тэр гэсэн тодотгол байх ёстой байлгүй. Гамшгийг менежмент хийнэ гэхээр чинь нэг л тийм зөв юмыг зөв удирдах гээд байгаа юм шиг нэг тийм яагаад. Тэгээд явсаар явсаар байгаад энэ нь юу болж байна гэхээр хүн амыг аюулгүй амьдрах ухаанд сургана гээд байгаа. Аюулгүй амьдрах ухаан гэдэг чинь чухам юу хэлээд байгаа юм? Ямар нэр томъёолол байдаг юм? Тэгээд сүүлдээ энэ маань явсаар явсаар байгаад ердөө нийгэм, эдийн засгийн тогтвортой хөгжлийн хангана гээд яваад өгч байгаа. Тойруу утгаараа, шууд утгаараа биш, ингээд явсаар явсаар байгаад тэрийг би ойлгоод байна л даа. 
Гэхдээ ер нь УИХ-аас гарч байгаа баримт бичгүүд нэг иймэрхүү хүсэл гэж хэлэхэд хэцүү, томъёолол гэж хэлэхэд хэцүү, тунхаг гэж хэлэхэд хэцүү юмнууд орж ирээд байна л даа. Гамшгийн хүмүүнлэгийн тусламжийг гээд. Юу гэж байгаа юм? Монгол хэлэнд тийм нэр томъёо ер нь байдаг юм уу? Иргэдийн оролцоог хангана гээд байгаа. Тэгээд иргэдийн оролцуулахгүй, төрийн байгууллагуудаа оролцуулахгүй ер нь яаж энэ асуудлыг чинь шийддэг юм? Угаасаа тодорхойлолтоор бол ойлгомжтой байгаа зүйл шүү дээ. Тэр томъёолол нь энд одоо 2.2-т чинь явж байх жишээтэй. 2.3-аа харахаар жишээ нь, эрсдэлийн үнэлгээ хийлгэчихээд тэгээд таслал тавиад хүн амын эмзэг байдлыг бууруулна гээд яваад байгаа байхгүй юу. Энэ хооронд нэг холбоос байх ёстой биз дээ гэх мэт ингээд, нөхөд өө, сайн Монгол хэлний багш олж аваад редакторлуулаад найрлага талаас нь юмнууд харна шүү. Тэгэхгүй бол заримдаа УИХ-аас баталж байгаа юмнуудыг чинь харахаар нүүр улайгаад байх юм байна. 
Х.Жекей: Чухал бичиг баримт орж ирж байна л даа. 2003 онд бид нар Гамшгийн тухай ерөнхий хууль орж ирээд, тэр үед ажлын хэсгийг бас би ахалж ажилласан. Тэрнээс хойш ингээд хараад байхаар ерөөсөө гамшигтай холбогдолтой дэлхийн цаг уурын өөрчлөлт, уур амьсгал, дулааралтай холбоотой асуудал асар их хурдацтай явагдаж байна л даа. Энэ ч гэсэн манай оронд яг нэлээн бодитой нөлөөлж байна. Цөлжилтийн асуудал гэхэд эрдэмтэд бас нэг судалгаа гаргасан байна лээ. 2040-өөд оны үед. Манай газар нутгийн яг цөлжилтийн темп нь ингээд явах юм бол гуравны хоёр нь бараг өртөгдөхөөр байгаа гэж. Явж байхад бас ажиглагддаг юм байна лээ. 
Жишээ нь, Өмнөговь аймгийн нутгаар, ялангуяа хилийн хэсгээр явж байхад хуучин худаг байсан газрууд бүгд худаггүй болсон. Булаг байсан газрууд булаггүй болсон. Тэгээд өвс ургамал байсан газрууд нь бараг элсэнд дарагдаад байхгүй болсон гээд ингээд асар их хурдацтай юм явагдаж байх шиг байна. Энэ байдлууд бол яах аргагүй ийм бодлого дэлхий нийтийн анхаарлын төвд ч байна, манай төр, засгийн анхаарлын төвд ч байх ёстой гэдгийг харуулж байгаа нэг үзэгдэл, зайлшгүй хийгдэх асуудал болоод байна л даа. Дэлхийн бөмбөрцгийг дэлхийн хүн төрөлхтөн нийтээрээ хамгаалах тэр зайлшгүй шаардлага байна гэж. Хуучин бас нэг бодлогоороо бид нар чинь үндэсний аюулгүй байдлыг хамгаалахдаа голдуу зэвсэг барьж хамгаалах талаар юм боддог байсан юм бол одоо энэ уур амьсгалын өөрчлөлт чинь өөрөө бас нэг тийм байдлыг, үндэснийхээ аюулгүй байдлыг, ялангуяа газар нутаг бусад өөрчлөлтийг хамгаалахад байгууллагаа бэхжүүлэх маягаар, тэгээд тэр төрийнхөө бодлогыг нэлээн боловсронгуй болгох маягаар цаашаа явж хамгаалах зайлшгүй шаардлагатай боллоо гэдгийг бас нэг харуулаад байна. 
Жишээ нь, энэ танилцуулгаас харахад жилд дунджаар 2787 аюулт үзэгдэл, осол тохиолдож, 228 хүн амь насаа алдаж байна гэдэг үнэхээр яах аргагүй энэ бичиг баримт хэрэгтэй болсон байна. Энэ байгууллагыг бэхжүүлэх шаардлагатай болсон байна. Тэгээд урьдчилан сэргийлэхийн тулд нэлээн дорвитойхон шиг юмыг гаргаж аваад анхаарах нь зайлшгүй болжээ гэдгийг хэлж байгаа тийм асуудлаа гэж үзэж байгаа л даа. Найруулгын хувьд тэр гишүүд, намын бүлэг дээр ч гэсэн бид нар ярьж байсан. Янз бүрийн юмнууд байна гэж. Ажлын хэсэг хэлэлцэх эсэхээ шийдээд, ажлын хэсэг байгуулагдаад, тэгээд цаашаа боломжийн боловсронгуй болгоод ингээд гаргах нөхцөл бололцоо байна гэж үзэж байгаа. Тийм учраас энэ асуудлыг бас нэлээн нухацтай авч үзэж, хурдхан гаргах тал дээр гишүүд ч бас санаачлагатай хандах байх аа. Ингээд хэлэлцэх эсэхийг дэмжиж байна. 
Я.Батсуурь: Хэлэлцэж буй асуудалтай холбогдуулан гишүүд санал хэлж дууслаа. Хэл найруулгатай холбоотой асуудлыг анхны хэлэлцүүлгийн явцад ажлын хэсгийнхэн зохицуулаад янзлах болов уу гэж бодож байна. Байнгын хорооны ажлын хэсэг, энэ төслийн ажлын хэсэгтэй хамтран энийг зохицуулна биз ээ. 

Санал хураалт явуулъя. Гамшгаас хамгаалах талаар төрөөс баримтлах бодлого, хөтөлбөр батлах тухай УИХ-ын тогтоолын төслийг чуулганы нэгдсэн хуралдаанаар хэлэлцье гэсэн томъёоллоор санал хураалт явуулж байна. Дэмжиж байгаа гишүүд гараа өргөнө үү. 

11-ээс 9. Дэмжигдлээ. 

Байнгын хорооны дүгнэлтийг чуулганд танилцуулах гишүүн байна уу? Х.Жекей гишүүнийг томилъё. Чуулганд Байнгын хорооны дүгнэлтийг танилцуулна. Хоёр дахь асуудлыг хэлэлцэж дууслаа. 
Гурав дахь асуудалдаа оръё. Монгол Улсын Засгийн газар Олон улсын хөгжлийн ассоциаци хооронд байгуулах тогтвортой амьжиргаа 2 төслийн нэмэлт санхүүжилтийн  хэлэлцээрийн төсөл, зөвшилцөх асуудал байгаа.
Ажлын хэсгийнхнийг урина уу. Засгийн газрын ХЭГ-ын дарга Хүрэлбаатар, Сангийн яамны зээл тусламжийн бодлого, хамтын ажиллагааны газрын дарга Хүрэнбаатар, мэргэжилтэн Бадруун, Бичил санхүүгийн хөгжлийн сангийн гүйцэтгэх захирал Баярсайхан, Бэлчээрийн мал аж ахуйн эрсдэлийн удирдлагын зохицуулагч Дашхүү, Олон нийтийн санаачилга сангийн зохицуулагч Тэнгис. 

Г.Занданшатар:-Эрхэм Байнгын хорооны гишүүд ээ, 
Монгол Улсын Засгийн газар Дэлхийн банктай хамтран Тогтвортой амьжиргаа төслийн 1-р үе шатыг 2002-2007 онд малчдын аж ахуй эрхлэлтэд учирч болох эрсдэлийг бууруулах, цаг агаарын үзэгдлийн талаар иргэдэд мэдээлэл яаралтай хүргэх, сум, багийн иргэдийн оролцоо, санал, санаачилгыг идэвхжүүлэн төсөл хэрэгжүүлэх, иргэдийн банк санхүүгийн байгууллагаас авах зээлийн хүртээмжийг сайжруулахад чиглэсэн олон ажлыг туршин нэвтрүүлж амжилтанд хүрсэн байна.

Монгол Улсын Засгийн газрын Тогтвортой амьжиргаа төслийн 2-р үе шатыг 2008 оноос үргэлжлүүлэн хэрэгжүүлж байна. Энэхүү төсөл нь олон нийтийн санаачилга, бэлчээрийн мал аж ахуйн эрсдэлийн удирдлага, бичил санхүүгийн хөгжлийн сан гэсэн үндсэн 3 бүрэлдэхүүн хэсгээр Улаанбаатар хотын 9 дүүрэг, 21 аймгийн 329 сумдад амжилттай хэрэгжиж байна. Төслийн хүрээнд өнөөг хүртэл гараад буй үр дүнг товч дурдъя. Үүнд: Бэлчээрийн мал аж ахуйн эрсдэлийн удирдлага бүрэлдэхүүн хэсгийн хүрээнд 2008-2010 оны хооронд 21 аймагт 2512 дэд төсөл, нийт 8.4 тэрбум төгрөгийн хөрөнгө оруулалт хийгдсэн. Үүнээс 2009-2010 оны зудын гамшигт өртсөн 19 аймгийн 225 суманд дэмжлэг үзүүлж, 1.1 тэрбум төгрөгийн өртөгтэй 242 гамшгийн төслүүдийг хэрэгжүүлсэн. 
Олон нийтийн санаачилга бүрэлдэхүүн хэсгийн хүрээнд 2008-2010 оны хооронд дүнгээр 22.1 тэрбум төгрөгийн 3272 дэд төслийг хэрэгжүүлсэн байна. Төслийн хэрэгжилтийн байдлыг үзвэл нийт хөрөнгийн 35 хувийг боловсролын салбарт, 15 хувийг эрүүл мэнд, 28  хувийг орон нутгийн дэд бүтэц, 22 хувийг олон нийтийн байгууламж, байгаль орчны хамгаалал болон зарим сэргээн засварлах ажил дээр зарцуулсан байна.

Бичил санхүүгийн хөгжлийн сан бүрэлдэхүүн хэсгийн хүрээнд 2010 оны эцсийн байдлаар 49.8 тэрбум төгрөгийн зээлийг 40 мянган хүнд олгоод байна. Нийт төслийн хүрээнд орон нутгийн иргэдийн амьжиргааг дээшлүүлэх,  нийгмийн суурь үйлчилгээний чанарыг сайжруулах, төслийн үр шимийг 1.4 сая иргэд хүртсэн гэсэн судалгаа гаргаад байна. Төслийн эхний шатанд 2002-2007 онд 28.3 сая ам.долларыг зарцуулсан. 2008-2012 онд 49.9 сая ам.долларыг зарцуулахаар төлөвлөсөн бөгөөд үүнээс 29.9 ам.долларыг буюу 60 хувийг Дэлхийн банк, Европын холбоо, Японы Засгийн газраас буцалтгүй тусламжаар авч ашиглаж байна. Өнгөрсөн оны сүүлээр Олон улсын хөгжлийн ассоциацийн бусад гишүүн орнуудын ашиглагдаагүй үлдэгдлээс 20 сая долларын нэмэлт хөрөнгийг Монгол Улсад олгохоор болсон. Үүнээс 9 сая долларыг уул уурхайн дэд бүтцийн хөрөнгө оруулалтыг дэмжих төсөлд, 11 сая долларыг Тогтвортой амьжиргаа 2 төслийн нэмэлт санхүүжилтэд ашиглахаар Дэлхийн банктай тохиролцсон. Нэмэлт 11 сая долларын хөрөнгийг Тогтвортой амьжиргаа төслийн Олон нийтийн санаачилга, бэлчээрийн мал аж ахуйн хөгжлийн удирдлага, бүрэлдэхүүн хэсгүүдээр дамжуулан  орон нутагт төслүүдэд хэрэгжүүлэхээр зарцуулах болно.

Төслийн нэмэлт санхүүжилт нь Дэлхийн банкны бусад гишүүн орнуудын  ашиглагдаагүй үлдэгдлээс босгосон хөрөнгөнд Монгол Улсын Засгийн газрын зүгээс Дэлхийн банкны санхүүгийн жил дуусахаас өмнө буюу 2011 оны 6-р сарын 30-ны өдрөөс өмнө хөрөнгийн эх үүсвэрийг баталгаажуулж авах шаардлагатай билээ. Энэхүү 11 сая ам.долларын зээл нь хүүгүй бөгөөд зээлийн үйлчилгээний шимтгэлд жилийн 0.75 хувийн хураамжийг төлж нийтдээ 20 жилийн хугацаанд буцаан төлөхөөс эхний 10 жилийн хугацаанд үндсэн төлбөрөөс чөлөөлөгдөх юм. Төслийн санхүүжилтийн хэлэлцээрийг хэлэлцэн шийдвэрлэж өгнө үү. Анхаарал тавьсанд баярлалаа.
Я.Батсуурь:-Занданшатар гишүүнд баярлалаа. Энэ асуудлыг Эдийн засгийн болон Төсвийн байнгын хорооны өчигдөрийн хуралдаанаар хэлэлцсэн байгаа. Байнгын хороодоос гаргасан санал, дүгнэлтийг Чулуунбат гишүүн танилцуулна.

О.Чулуунбат:-Би товчхон танилцуулъя. Өчигдөр энийг хоёр байнгын хороо хамтарсан хурлаараа хэлэлцсэн. Ерөнхийдөө бүх гишүүд бүгд дэмжсэн. Ер нь энэ Засгийн газар, Олон улсын ассоциаци хоёрын хооронд хэрэгжиж байгаа төсөл бүгдээрээ сайн үр дүнтэй явагдаж байгаа гэж үзэж байсан. Ялангуяа энэ зээл бол энэ жилийн нөгөө олон улсын байгууллага, бусад орнууд ашиглагдаагүй зээлийн үлдэгдлийг манайхан амжиж ашиглая гэсэн ийм санаа байгаа гэж бид ойлгосон. Тийм ээ. Хүрэлбаатар сайд аа.

Гишүүд бол бүгдээрээ дэмжсэн. Гишүүдийн хувь өөрсдийнх нь саналууд гэвэл Батсуурь гишүүн бол энэ зээлийг бушуухан ашиглая, манай рейтинг өсчихөөд дараа нь ийм хөнгөлөлттэй зээлэнд орж чадахгүй болчихно гэсэн байгаа юм. Гишүүд энийг жаахан үнэлгээг сайжруулъя, алдаа дутагдал дээр анхаарч ажиллая гэсэн саналтай байсан. Даваасүрэн гишүүн Сангийн яамыг жаахан шүүмжилсэн. Өрийн удирдлага нь муу байна, өрийн удирдлагыг сайжруулах талаар анхаар гэсэн. Гэхдээ яг шууд энэ асуудалтай холбогдолгүй л дээ. Ер нь яахав Сангийн яаманд нэг шүүмжилсэн байгаа. Гантөмөр, Улаан, Батсуурь, Хаянхярваа гишүүд бүгдээрээ энэ төсөл сайн, төслүүд ялангуяа орон нутагт иргэдийн оролцоог улам идэвхжүүлж байгаа. Орон нутагт иргэд бизнес идэвхтэй хөдөлмөрийн хувьд идэвхжихээс гадна бас энийг яриад байгаа улс төрийн  хувьд боловсорч байгаа гэсэн ийм дүгнэлтүүд хэлсэн.

 Ерөнхийдөө олонхийн саналаар дэмжсэн байгаа. Тийм болохоор энэ саналыг дэмжин, хэлэлцэн шийдвэрлэж өгөөчээ гэсэн хүсэлттэй байгаа.

Я.Батсуурь:-Асуулт асуух гишүүд байна уу? Чулуунбат гишүүн 

О.Чулуунбат:-Саяны танилцуулган дээр Занданшатар сайд ингэж хэлэв үү, үгүй юу? хүүгүй зээл, хураамж нь 0.75 гэсэн шүү дээ. Тэгэхээр тэр чинь авсан ч аваагүй ч, бүтэн дүнгээс нь 0.75-ыг аваад байдаг фи юу, эсвэл зөвхөн Сангийн яамныхан л тодорхойлох байх. Тэрнээс уул нь би 0.75 хувийн хүүтэй гэж би тэгэж ойлгож байсан шүү дээ.

Г.Занданшатар:-Яахав хүү нь жилийн 0.75 хувийн хураамж хэлбэртэй юм байна л даа, зээлийн дүн нь. 

О.Чулуунбат:-Тэгвэл авсан ч аваагүй, 0.75, хоёр дүнгээсээ аваад яваад байна гэсэн үг үү?

Б.Хүрэнбаатар:-Зөвхөн ашигласандаа.

О.Чулуунбат:-Тэгвэл тэр фи биш л дээ. Тэгвэл хүү л дээ. Би харин хураамж гэхээр гайхаад. Хураамж бол авсан аваагүй хамаагүй хоёулан дээрээс нь 0.75-аа аваад байдаг ийм практик байдаг л даа. Би тийм юм болов уу гэж бодсон юм.
Я.Батсуурь:-Энхболд гишүүн асуултаа асууя.

З.Энхболд:-Тогтвортой амьжиргаа 2002 оноос явж байгаа. Зудны дараа бэлчээрийн менежмент рүү анхаарлаа хандуулах нь зүйтэй гэж нэлээн мөнгө оруулсан л даа. Тэгээд 2009-2010 оны зуднаар энэний үр ашиг юу болов. 10 жилийн дараахь зуд давтагдах вий дээ. Манай Өвөрхангайд лав ямар ч нэмэр болоогүй л дээ. Бэлчээрийн  хэсэг чинь хамгийн их мөнгө авдаг, дотроо 10-аад бүрэлдэхүүнтэй ийм том юм байгаа юм. Энэний үр дүнд энэ зудны үед л энийг шалгахаас өөр үед юм мэдэгдэхгүй байх л даа. Өвөрхангайд яагаад энэ тус болсонгүй вэ?

Хоёрдугаарт, энэ төслийн нэгж нэртэй хэсэг хүн нийтдээ 60-аад сая болчихов уу? одоо энийг авчихаар хэд болох вэ? 2002 оноос өнөөдрийг хүртэл.

Б.Хүрэнбаатар:-2002-2007 онд 28.3 сая доллар. Одоо 2008-2012 онд 49.9 сая доллар байгаа.

З.Энхболд:-49 дээр 20 гэхээр чинь 70-аад болчихож байгаа юм. 

Б.Хүрэнбаатар:-Одоо энэ 11 саяыг 2012 оны 6 сарын 30-наас 2013 оны 6 сарын 30 хүртэл ашиглах хөрөнгө байгаа.

З.Энхболд:-Энэ зээл бичил санхүүтэй холбоотой нь банкнаасаа буцаагаад авчихаж болж байгаа юм, зээлээ. Үлдсэн нь үндсэндээ бэлэг болоод дуусчихаж байгаа юм л даа. Сангийн яам энэ бэлгийг төлөх үүрэгтэй. Тэгээд бэлчээрийн менежментэд мөнгө зарцуулж байгаа бол ядаж зуд болоход тэр хэдэн саяараа мал үхэхгүй байх ёстой шүү дээ. Үр дүнг нь та нар их сайн байна гээд байдаг. Зудтай холбоотой юман дээр би нэмэр болсонгүй гэж харж байгаа. Төдөн хүнд буяны мөнгө тараасан гэдгээрээ бол сайн зээл байх л даа. Үр дүнг чинь хэмждэг юм нь юу юм бэ? сая бид нар гамшгийн юм бодлого хэлэлцэж байна. 2000 оноос хойш малын хорогдол байхгүй байж байгаад 2009, 2010 оны зуданд 9 сая 300 мянган мал алга болчихлоо л доо. Гэтэл энэ бэлчээрийн менежментэд чинь хэдэн арван саяар нь доллар зарцуулсан байгаа шүү дээ. Тэгээд үр дүн нь юу юм бэ? Хэрвээ зуд болох болгонд энэ бэлчээрийн менежментэд зарцуулсан мөнгө, худаг усанд зарцуулсан мөнгө чинь ажиллахгүй байх юм бол энэ зээл чинь ер нь ямар хэрэгтэй юм бэ гэдэг асуулт байна л даа. 
Д.Дашхүү:-Зудын гамшигт ямар үр дүн үзүүлэв гэсэн асуултад хариулъя. Өнгөрсөн жил Дэлхийн банкны хяналт шалгалтын багтай бид нар Өвөрхангай аймагт зудын гамшгийн талаар судалгаа явуулсан, өөрсдийн үйл ажиллагаан дээр дүгнэлт гаргасан. Тэгэхэд одоо бид нар сумдад 5000 орчим долларын хөрөнгө хуваарилагдаж, тэрнийг бэлчээрийн менежментэд зориулж ашиглаж байгаа. Тэгэхээр тэр зудын гамшгийн дараа бид нар дүгнэлт хийгээд үзэхэд тэр төсөлд хамрагдсан өрхүүд, малчдын бүлгүүд тэр төсөл хэрэгжүүлсэн  хүмүүс үр дүн арай гайгүй, малын хорогдол багатай гэсэн ийм дүгнэлт гарсан. Тэгэхээр яг аймгийн бүх малчдыг хамарч чадахгүй учраас энэ хорогдолд үр нөлөөтэй биш байдлаар харагдсан байж магадгүй. Өвөрхангай аймгийн Засаг даргын зөвлөлтэй уулзаад ярилцлага хийхэд шууд суманд эрсдэлийн сан байгуулахаар өвс тэжээлийн нөөц бүрдүүлэхээр чиглэлийн ийм төслийг дэмжиж өгөөчээ гэсэн хүсэлт тавиад бид нар өнгөрсөн жил Өвөрхангай аймгийн Өлзийт, Сант, Баянгол гэсэн 3 суманд тийм чиглэлийн төсөл хэрэгжүүлсэн. Энэ жил эргээд бид нар шалгалт хийж хяналт шалгалтын ажлаар явж байхад ямар ч байсан суманд 5000 орчим боодол өвсний фонд бүрдсэн. Бид нар хэрвээ өнгөрсөн жилүүдэд ийм байсан бол арай бага хорогдолтой даван туулахаар байсан. Одоо бол энэ жил зуд гайгүй байсан учраас ямар ч байсан гайгүй байсан гэсэн ийм дүгнэлт хэлсэн байгаа.

Я.Батсуурь:-Хүрэлбаатар дарга нэмж тодруулъя.

Ч.Хүрэлбаатар:-Тогтвортой амьжиргаа төслийн 2002 онд энэ хэлбэрээр явуулах ажлыг тухайн үедээ би хариуцаж байсан юм. Тэгээд энэ Тогтвортой амьжиргаа төслийг хэрэгжүүлж байх явцдаа малын индексжүүлсэн даатгал гэдэг төслийг яг энэ бэлчээрийн менежментийн хэсгээс нь салгаж, тусад нь бие даасан ийм төсөл болгож явсан. Зуд тохиолдох үед үнэхээр хэцүү л дээ. Тэгэхээр хүний хүчин чадлаас давсан ийм нөхцөл байдал үүсэх үед энэ эрсдэлээс хамгаалах арга бол даатгал гэж үзэж байна. Малын индексжүүлсэн даатгалыг хэрэгжүүлж эхэлсэн. Ингээд Монгол Улсын бараг бүх аймагт хэрэгжиж байгаа байх гэж ойлгож байгаа. 
Тэгэхээр гамшгийн байдалд орсон тохиолдолд эрсдэлээс хамгаалах нь энэ даатгалын систем юм байна, үүнийг бэхжүүлэх ёстой гэсэн энэ агуулгаараа цаашдаа ажил зохион байгуулах нь зөв юм байна лээ. Малын индексжүүлсэн даатгал гэх юм бол нөхцөл байдал хэвийн байхад малаа хорогдуулж байгаа бол энд тэр малчны хариуцлагагүйнх болж байгаа юм. Өөрсдийнх нь хүний хүчин зүйлээс давсан тохиолдолд малаа аваад гарсан ч мөнгө өгдөг, алдсан ч мөнгө өгдөг ийм тогтолцоог малын даатгал руу системийг бүрдүүлээд явж байгаа нь харин энэ үр дүнгээ өгсөн гэж лав үзэж байгаа. Лав л малын даатгалд хамрагдсан гишүүд бол даатгалд хамрагдаагүйгээсээ сая зудын юуг харьцуулаад үзэхэд эерэг дүн гарсан байгаа болов уу гэж бодож байна. Тэр нь тэр төсөл дээр бас яригдах байх.

Я.Батсуурь:-Энхболд гишүүн тодруулъя.

З.Энхболд:-Нэг суманд 5000 доллар өгөхөөр 1 сая 700-хан мянган доллар болж байна л даа. Бүх суманд өглөө гэж бодоход. Тэгэхээр бид 70 сая долларын тухай ярьж байна шүү дээ. 1 сая 700-гийн тухай биш. 

Хоёрдугаарт, 2000 оны зуднаас сургамж авч дараагийн зуд болоход бэлчээр нь талхлагдаагүй байх юм бол бас их учир байгаа юм л даа. Тэрэнд зориулж энэ  төслийг чинь эхлүүлсэн. Тэгээд тэрний нэмэр болсонгүй гэж би хэлээд байна л даа. Ялгаагүй 10 сая мал хорогдож байсан, 2000 оны зуднаар. 2009, 2010 оны өвөл бас 10 сая орчим мал хорогдож байна шүү дээ. Ингээд 60, 70 сая доллар зарцуулаад байхад хорогддог малын тоо яагаад буурахгүй байгаа юм бэ гэдэг үзүүлэлт яриад байна шүү дээ. Зарим аймагт хэрэгжсэн, зарим суманд хэрэгжсэн тийм алаг цоог байгааг мэдэж байгаа. Бүгдэд нь хэрэгжүүлэх боломжгүй байсан. 

Я.Батсуурь:-Хүрэлбаатар дарга хариулъя.

Ч.Хүрэлбаатар:-Энэ төслийн чинь бэлчээрийн менежмент хичнээн сая доллар байгаа билээ?
Д.Дашхүү:-15 сая доллар.

Ч.Хүрэлбаатар:-15 сая доллар бол бэлчээрийн менежментийн хэсэгт хэрэгжиж байгаа.  Дээр нь 2 дахь бүрэлдэхүүн хэсэг бол Монгол Улсын бүх аймгаар хэрэгжиж байгаа энэ 2 дахь үе шат нь бол. Өнгөрсөн оны зуд бол сүүлийн 40 жилд байгаагүй зуд боллоо гэж үзэж байгаа шүү дээ. Малын хорогдол бол 10 саятай. Урд талд нь бас үүнээс өндөр байсан л даа. Сая Дашхүү хэлж байна. Төсөлд хамрагдсан, төсөл хэрэгжсэн газраа бол хамрагдсан өрх, бүлэг, малчдын бүлэг бол зуданд хохирол нь бага байсан гэдгийг түрүүнд бас танилцуулж байна. Тэгэхээр 5000 доллараар сумын бүх өрхийг, малчдыг хамруулж чадахгүй байх. Голдуу бүлэг, хоршиж ажиллаж байгааг нь дэмжиж байх. Өөрсдөө сая танилцуулга хийж байна. Хамрагдсан өрхүүд нь харьцангуй бага хохирол амссан гэдгийг сая хэлж байгаа. Тэрүүгээр материалаа тарааж өгөөрэй.

Цаана нь бас нийтийн, доороос гарч ирсэн санаачилгыг нь тухайн багийн иргэд, сумын иргэд бид нар ийм ийм зүйл сумандаа хиймээр байна. Халуун усаа хийнэ ч гэдэг юм уу, гүүрээ барина ч гэдэг юм уу, цэцэрлэгийн зөөлөн эдлэл, хатуу эдлэл хийнэ гэх юм бол гарч ирсэн санаачилгыг нь санхүүжүүлдэг, бүрэлдэхүүн хэсэг бас цаана нь нэлээд байгаа юм.

Улсын төсвийн  хөрөнгө оруулалт ч гэсэн бас буцаж төлөгдөхгүй л байгаа шүү дээ. Гэхдээ тэр бол сумандаа тулгамдаж байгаа нийгмийн асуудлуудыг шийдэж байгаа, улсын төсвөөс өгч чадахгүй байгаа асуудлуудыг хийж байгаагаас гадна бид нар улсын төсөв хийхэд эндээс, дээрээс нь хэлж хийж өгдөг бол, энэ төсөл доороос, тухайн сумаас иргэд нь өөрсдөө хүсч байгаа асуудлаа тавихаар тэрэнд нь санхүүжилт өгч байгаагаараа бас ялгаатай. 

Я.Батсуурь:-Занданшатар гишүүн тодруулъя.

Г.Занданшатар:-2008 оноос цөөхөн аймагт хэрэгжиж байсан 2, сая доллар ч тэр, одоо энэ шинээр хийж байгаа төсөл ч гэсэн тэр 100  хувь яг бэлчээрийн мал аж ахуй руу зарцуулагдаж байгаа биш шүү дээ. Энийг чинь сая хэлсэн. 15 хувийг нь эрүүл мэндэд, 28 хувь нь орон нутгийн дэд бүтцэд, 22 хувь нь олон нийтийн байгууламжинд. Ер нь хөдөө орон нутагт ажиглаж байхад сүүлийн 20 жилд хөдөөгийн хөрөнгө оруулалт хаягдчихсан. Сургууль, эмнэлэг, зөөлөн эдлэл ерөөсөө засварлагдахгүй байгаа шүү дээ. Тэгээд энэ зөөлөн эдлэлийг шинэчилж байна, цэцэрлэг, сургууль, эмнэлгүүдийн зөөлөн эдлэл, гал тогооны хэрэгслээс авахуулаад ерөнхийдөө хөдөө аж ахуйн хөгжилд хувь нэмэр оруулаад байх шиг байгаа юм.

Хоёрт, 10 сая мал хорогддог чинь манай мал 40, 50 сая хүрээд хорогдож байгаа. 2000 онд чинь 30 сая хүрээд хорогдсон билүү? Дарж бариад 50 сая хүрчихсэн байсан гэдэг тоо бол үндсэндээ бэлчээрийн даац, ус өнөөгийн нөхцөлдөө,  тэгээд бас худаг ус гаргаж байна, бэлчээрийн удирдлага, санхүүжилтээр малчдын боловсролыг нэмэгдүүлж байна, бэлчээрийн тухай хууль санаачлахад дэмжлэг үзүүлж байна, их өргөн утгаар нь харах юм бол яг зөвхөн малын тоогоор бас үр дүнг хэмжиж, малын хорогдлоор хэмжиж болохгүй байхаа гэж бодож байна.

Я.Батсуурь:-Жекей гишүүн
Х.Жекей:-Төслийн нийт үр дүнгээр гайгүй юу байна л даа, энэ танилцуулгаас харахад. 1.4 сая хүнд бараг хүрчихсэн тийм төсөл явж байна л даа. Нийт аймгуудад нэлээн өргөн хүрээтэй, бас нэг өгөөжтэй төсөл явж байгаа юм байна гэж харагдаж байна. Сургуульд ч бас хүрсэн байна, эмнэлэгт ч бас хүрсэн байна, худаг усанд хүрсэн байна, халуун усанд хүрсэн байна гээд ингээд яриад байх юм бол бэлчээрийн асуудал гээд, тэгээд агуулах гээд ерөөсөө тэр хуримтлагдчихсан, бас нэлээн шийдвэр хүлээж байгаа асуудлууд руу нэлээн хүрч байгаа тийм төсөл юм болов уу гэж харагдаж байна. Тэр талаас нь бодоход хэрэгтэй төсөл байна гэж. 

Сумуудыг сонгож авахдаа ямархуу шалгаруулалтаар сонгож аваад байна. Жишээлбэл, сумуудад юу хүргэж, төсөл хэрэгжүүлэхдээ. Ямар ч байсан бүх аймгууд хамрагдаад явж байгаа юм байна. Тийм учраас сумдыг тэр шалгуурыг хэлээд өгөөч.
Хоёрдугаарт, одоо яг хэрэгжихдээ бүх аймагт хэрэгжих үү, тэрнийг аймаг аймгаар, тэр сум, аймгийн төдөн сум гээд нэрлээд өгөөч.

Я.Батсуурь:-Хүрэнбаатар дарга хариулах уу.

Б.Хүрэнбаатар:-2008 оноос бүх аймаг, бүх сумдад жигд хэрэгжиж байгаа. Сумдын сонголт гэж байхгүй. Бүх 329 суманд хэрэгжиж байгаа төсөл байгаа. Цаашдаа энэ зарчмаар явна.

Х.Жекей:-Би тодруулчихъя. 329 сум гэхээр бүх сум орчихсон байна шүү дээ. Тэгэхээр арай намын ялгаа байхгүй юм шиг байна.

Я.Батсуурь:-Хэлэлцэж байгаа асуудалтай холбогдуулж гишүүд асуулт асууж хариулт авлаа.

Саналтай гишүүн байна уу? Амаржаргал гишүүн
Р.Амаржаргал:-Энэ төслийн  хэрэгжилтийг сумууд, аймгууд дээр бас харж байсан юм. Ерөнхийдөө ялангуяа зудын үеэр тэр сумуудад хуваарилсан мөнгө төгрөгийн асуудлыг би өөрөө хөөцөлдөж ярьж байгаад, эд нартай ярьж байгаад тэгээд сум болгонд 5000 доллар өгөөч гэсэн. Ер нь гаднын хэрэгжүүлж байгаа төслийн менежментийн асуудал байгаад байгаа юм. Үнэнийг хэлэхэд цагаа ердөө олж чадахгүй байгаа. Маш их хүнд сурталтай. Тэр нэг асуудлыг нь шийдэх гээд хөөцөлдөөд явсаар явсаар байтал 4, 5 сар ч байна уу, 6 сар болсон. Зуд турхан нь арай гайгүй болоод хамаг юм нь өнгөрчихсөн хойно хэдэн төгрөг хуваарилсан болсон. Туйлын хүнд суртлын аппараттай, аймаг дээр нэг юм байдаг, суман дээрээ байдаг, дээшээ эндээс нь тийшээ очдог, буцаад эргээд ийшээ эргээд, тэгээд хаана ч билээ шийдвэрийг нь гаргаад, буцаад явна гэхээр ердөө маш их цаг зарцуулдаг юм байна лээ. Тийм учраас энэ жаахан шуурхай болгох чиглэлийн юмнуудыг нэлээн анхаарах ёстой байхаа гэсэн нэг ийм бодол байгаа.

Хоёрдугаарт, наад төслийг чинь зөв хэрэгжүүлэхгүй бол тусламж авсан зарим нэг суманд чинь харин тусламж аваад баярлах биш, өөрсдөө өрөнд орчихсон байж байгаа. Яахаа мэдэхгүй сууж байгаа юмнууд байгаа шүү. Тэгээд тэр хуваарилалтын юмнууд дээр үнэнийг хэлэхэд алаг цоог л ханддаг юм байна лээ шүү дээ. Би л Ховд аймаг дээр харж байхад осолдолгүй бүх сумдад өгч байна л гэж байгаа, гэхдээ өгөхдөө жаахан хэнд нь хэдийг яаж өгөх вэ гэдэг туйлын та нарын нэр томъёогоор бол селлектер юм байна лээ шүү. 
Тийм учраас бас гаднаас орж ирж байгаа төслийн юмнуудыг тиймэрхүү маягаар хандаж болохгүй байхаа гэж бодож байна. Ерөнхийдөө төсөл хэрэгтэй юу гэвэл хэрэгтэй. Саяны зудтай холбоотой юмнууд дээр сэтгэл их дундуур байгаа. Бусад юмнууд нь бас ч гэж гайгүй явж байгаа юмнууд бий. Ялангуяа малын индексжүүлсэн даатгалын чиглэлийн юмнууд одоохондоо яахав дээ нэг их сүрхий яагаад байгаа биш. Хэдхэн аймаг дээр хэрэгжиж байсан одоо бусад аймгууд руу орж байгаа учраас энэ жаахан аятайхан юм болох байх гэж горьдож байгаа. Тэгэхээр энэ төслийг бүхэлд нь хариуцаж байгаа хүмүүс, салбар салбар нь хариуцаж байгаа хүмүүс нь монголыг төлөөлөөд сууж байгаа хүмүүсийн ур чадвар, мэдлэг боловсрол бас их нөлөөлж байх шиг байгаа юм. Энэ юмнуудаа анхаарна биз дээ гэдгийг зүгээр сануулаад хэлчихье. Ерөнхийдөө би энийг хэрэгжүүлэх нь зүйтэй гэж үзэж байна.

Я.Батсуурь:-Энхболд гишүүн саналаа хэлье.
З.Энхболд:-Энэ бол төсөл биш энэ бол манай улсын авч байгаа зээл юм. Нэгэнт зээл авч байгаа юм бол зээлийнхээ хуулийн дагуу менежментийг нь улс хийх ёстой. Хариуцлага хүлээхгүй хэдэн залуугийн гараар 70 сая доллар үрэн таран хийлгэж байгаагийн эсрэг байгаа юм. Зээлээ авдагаараа авъя. Тэгэхдээ зээл нь ердийн журмаар аймаг, хот, сумаараа дамжигдаад, тараагдаад, тайлагнагдаад, шалгагдаад явж байдаг. Энэ хэдэн залуу энэ 70 сая долларыг үр таран хийчихээд алга болчихно. Тэр хийж байх үедээ өндөр сайхан цалинтай, эцсийн  хариуцлага хүлээхгүй улсууд байхгүй юу. Тэгэхээр Сангийн яам, аймаг, сумын удирдлагууд энэ зээлээ авдаг, зарцуулдаг, тайлагнадаг. Тэгж байж Сангийн яам төлөх тухай ярина уу гэхээс хэн нэгэн  хариуцлага хүлээхгүй хүмүүсийн тараачихсан мөнгийг Сангийн яам төлнө гэдгийн эсрэг байгаа юм.
Дэлхийн банк нэгэнт зээл өгч байгаа бол дахиж нөхцөл бидэнд тулгах эрхгүй. Энийгээ энэ хүмүүсээр хийлгэе гэж байгаа бол зээл биш энийгээ тусламж болгох ёстой. Маш ойлгомжтой л байх ёстой шүү дээ. Зээлийг бид нар төсөл гэж нэрлээд өөр хүмүүсээр менежмент хийлгээд, нөгөө хэд нь хариуцлага хүлээхгүй болтлоо явчихсан олон тохиолдол байгаа юм. Тийм учраас энэ зээлийг авдагаараа авъя, менежментээ зээлийн тухай Төсвийн тухай хуулийнхаа дагуу явуулъя гэдэг ийм зарчмын саналтай байгаа. Хэрвээ энэ саналыг Дэлхийн банк хүлээж авахгүй гэвэл энэ зээлээ зээл биш болгож хувиргах талаар Сангийн яам ажиллах ёстой. Хэдэн хүн 70 сая доллар үрэн таран хийчихээд яваад өгнө, эд нар төсөл дуусахаар баяртай. Төлөх үүрэг нь Сангийн яаманд үлдээд байгаа байхгүй юу. Тэгэхээр энэ бол төсөл биш юм. Зүгээр л замд авч байгаа зээлтэй адилхан зээл л байхгүй юу.

Я.Батсуурь:-Занданшатар гишүүн
Г.Занданшатар:-Дэлхийн банкны суурин төлөөлөгчтэй уулзахдаа бид бас хэлсэн юм. Төслийн дизайн, бүтцийг нь хийхдээ анх хийхдээ нэлээн хатуу Дэлхийн банк өөрийнхөө заавар журмаар хийчихдэг учраас. Одоо ингээд цаг үе өөрчлөгдөөд Монголд юм хурдан өөрчлөгддөг. Тэрэнд нь зохицож хурдан өөрчлөгдөж чаддаггүй, тэдний хатуу дүрэм журмаар яваад байдаг нэг тийм асуудал байх шиг байгаа юм. Энийг нэгдүгээрт тавих нь зүйтэй байх гэж бодож байна.
Хоёрдугаарт, энэ зээл бол 60 хувь нь буцалтгүй тусламж. 50 сая долларын 30 сая доллар нь буцалтгүй тусламж. Тийм учраас Дэлхийн банк, Европын холбоо, Японы Засгийн газраас энэ дээрээ хяналт тавьдаг өөрийнхөө механизмаар юм явж байгаа байх.

Гуравдугаарт, хуучин төсөл хэрэгжүүлж байгаа нь энэ гээд гаднаас зээл аваад гаднын зөвлөхүүд ирээд өөрсдөө хамаг мөнгийг нь аваад, өөрсдөө ихэнх юмыг нь техникийн судалгаа хийх гэж байгаа гээд аваад явчихдаг байсан бол энэ Тогтвортой амьжиргаа төслийн онцлог бол монголчууд өөрсдөө менежментийг нь хийж байгаагаараа сүүлийн үеийн зээл тусламжуудаас бас жаахан дэвшил гарч байгаа юмнууд байгаа. Ер нь анхаарах юмнууд бол анхан шат юман дээр.

З.Энхболд:-Монголчууд өөрсдөө идэж байгаа учраас болж байгаа гэж үү?

Г.Занданшатар:-Идэж байгаа гэж тэр нь идэж байгаа гэсэн баталгаа байвал тэрнийг нь бас шалгаж бас тогтоох хэрэгтэй.

З.Энхболд:-1 сая 400-гуулаа нийлээд идчихэж байгаа байхгүй юу. 

Г.Занданшатар:-Тэр дотор хийгдэж байгаа юмнууд нь 8.4 тэрбум төгрөгийн хөрөнгө оруулалт, сургууль барьчихсан, эмнэлэг барьчихсан юмнууд байгаа шүү дээ. 1.4 тэрбум төгрөгийг нь зуданд тараачихсан юм байна. Бусдыг нь тэр юмнуудыг нь нарийн гаргаад бас энэ Засгийн газарт танилцуулгаа дэлгэрэнгүй өгөх хэрэгтэй. Яг  хийж байгаа ажлынхаа танилцуулга, мэдээлэл дутагдалтай байна шүү дээ. Энийг телевиз, радиогоор сурталчлаад байгаагаас гадна шийдвэр гаргагчдад тайлангаа сайн ирүүлж байх хэрэгтэй юм байна. Жилийн 0.75 хувийн хүүтэй зээл олдохгүй ээ, одоо. Тийм зээл байхгүй болчихсон. Ийм боломж гарч байгаа дээр авах хэрэгтэй. Одоо авч байгаа 11 сая доллар нь зээл.

Ч.Хүрэлбаатар:-Энхболд гишүүн ээ, энэ төслийг Дэлхийн банк амжилттай хэрэгжиж байгаа төсөл гэж нэгдүгээрт үздэг юм. Тийм учраас бусад орнуудын ашиглагдаагүй үлдсэн мөнгийг энэ 6 сарын 30-наас өмнө авах боломжийг Монголд гаргаж өгсөн юм. Тэгэхээр бид нар одоо ингээд хэрэгжээд явж байгаа төслийг дундуур нь төслийн нэгжийг нь болиулна гэж ийм байр сууринаас хандаж болохгүй байхаа. Энүүгээр аваад яваад дуусгах. Би бол энэ төслийг сайн хэрэгжиж байгаа гэж үздэг. Яахав зарим газар зарим нэгэн юм алдаа дутагдал байгаа талаар би өөрөө сонсож байсан. Тийм ч юм байгаа гэдэгт би бас ний нуугүй хэлэхэд огт байхгүй гэж худлаа хэлж чадахгүй. Байгаа гэдэгт үнэмшиж л байна л даа.
Одоо нэгэнт энэ төсөл явж байгаа үед Дэлхийн банк сайн гэж үзэж байгаа, Засгийн газар ч гэсэн бид нар бас энийг амжилттай хэрэгжиж байгаа төслүүдийн нэг гэж үзэж байгаа учраас яг энэ  төслийн дизайн дээр нь май гээд өгч байгаа мөнгийг нь авчихмаар байх юм. Одоо энийг бид нар энэ төслийн нэгжээр хийхгүй. Яамд авна, аймгууд руу нь хуваарилж өгөөд тэндээсээ хэрэгжүүлнэ гээд ингэх юм бол Дэлхийн банкнаас зөвшөөрөхгүй байхаа. Тийм учраас одоо хэдүүлээ энэ мөнгийг нь авдагаараа аваад дэмжээд явуулах ийм л зарчмын санал гаргавал зүгээр байна. Тэгэхгүй таных зарчмын горимын өөр санал ороод ирж байгаа учраас би бас энэ дээр нь тайлбар хэлж байгаа юм.

З.Энхболд:-Би асуулт асууя. Өөр ямар Монгол Улсын авч байгаа зээлийг улсын мэдлээс гадуур захиран зарцуулдаг юм. Хариуцлага хүлээхгүй хүмүүсээр захиран зарцуулаад буцаагаад улс хойноос нь төлдөг юм. Өөр ямар зээл байгаа юм, энэнээс өөр.

Ч.Хүрэлбаатар:-Бүх зээлүүд чинь төслийн нэгж байгуулагдаж явдаг шүү дээ.

З.Энхболд:-Зам бол ойлгомжтой. Замыг бид нар хүлээгээд авчихна шүү дээ. Зам баригдаж дуусаад манай өмч болчихож байна.

Ч.Хүрэлбаатар:-Энэ ч гэсэн сургууль цэцэрлэг засна, зөөлөн эдлэлийг нь солилоо гэхэд цэцэрлэг тэр юмыг нь авчихаж байгаа шүү дээ. Энэ хүмүүс чинь төслийг хэрэгжүүлж байгаа нэгжийн хүмүүс.

З.Энхболд:-Худаг бариад малчдаас хэдэн төгрөг аваад худаг барьчихаж байгаа юм. 

Ч.Хүрэлбаатар:-Тийм. Тэрнийг малчдын бүлэг нь эзэмшиж байгаа шүү дээ, тэрнийг.

З.Энхболд:-Тэр худаг чинь эзэнгүй болоод дараа жил нь алга болоод, ашиглагдахаа болиод ингээд явчихаж байгаа.

Ч.Хүрэлбаатар:-Яалаа гэж, тэр бол дээр үеийн ойлголт. Одоо бол малчдын бүлэг өөрсдөө худгаа гаргуулъя гэдэг саналыг хурлаараа хийгээд оруулаад ирэхэд тэрнийг нь гаргаж өгнө. Дараа нь тэр бүлэг өөрсдөө эзэмшиж байгаа. Малчдын бүлэг тодорхой хувийг нь 10 билүү 20 хувийг нь санхүүжилтээ өөрсдөө гаргаад тэрнийг бас хамтарч юм хийж байгаа.

З.Энхболд:-Бүх худаг нь ажиллаж байгаа юу?

Ч.Хүрэлбаатар:-Би тэрнийг үнэхээр мэдэхгүй. Энийг Сангийн сайд хариуцдаг.

З.Энхболд:-Тийм биш учраас би хэлээд байна шүү дээ. Энэ чинь хариуцлагагүй байна, үр дүнгүй байна. Цаасан дээр сайхан харагдаад байна, 1000 худаг гаргачихсан гээд. 1000 худаг чинь хэд нь одоо амьд байгаа юм. Ус гарч байгаа юм. Хүн эзэн юм шиг ашиглаад явж байгаа юм. Тэр чинь байхгүй байгаа юм.

Ч.Хүрэлбаатар:-Тэр тоог нь гаргаад хэлээд өг дөө.

З.Энхболд:-Тэгэхээр өөр ямар зээлийг Сангийн яам дахиж өөрт нь хамаагүй хөндлөнгийн хүмүүсийг хөлсөлж ажиллуулчихаад тэгээд дараа нь Сангийн яам өөрөө төлөөд явдаг юм бэ?

Ч.Хүрэлбаатар:-Ер нь бүх зээл тийм. Бүх зээл бол тухайн төслийг хэрэгжүүлдэг нэгжийг заавал байгуулж өгдөг. Яагаад вэ гэхээр нэгжийг байгуулаад явахаар...  төрийн албан хаагчид гэхээр төрийн албан хаагчид Дэлхийн банкнаас мөнгө өгдөггүй шүү дээ. 
З.Энхболд:-Тэгвэл авахаа больё л доо. 

Ч.Хүрэлбаатар:-Яахав, Монгол Улс бол тийм мөнгө...

З.Энхболд:-Зээл өгсөн нэртэй Хүрэлбаатар сайд аа, өөрөө Сангийн яаманд олон жил болсон, мэдэж байгаа байх. Сая Занданшатар ч хэллээ. Зээл өгсөн нэртэй, 50 хувь нь зөвлөхүүдийн цалин болоод гараад явчихдаг байсан. Энэ бол дэвшилттэй. Бүгдээрээ монгол хүний цалин болж байна гэж байгаа. Зээл Сангийн яаманд үлдээд байдаг төлөх үүрэг нь. Нэг хэсэг хүн хувааж идээд дуусгачихдаг энэ юмаа л больё гэж байна шүү дээ. Зээл авсан бол Сангийн яам өөрийнхөө контролийг бүрэн хэмжээгээр хариуцдаг.

Ч.Хүрэлбаатар:-Энэ төслийн 50 хувь нь тэр хүмүүсийн цалин бишээ. Энд сууж байгаа залуучууд, цаана нь тэр нэгжийн цалин хөлс бол тэр төслийн 2, 3 хувь л байх. Ер нь зөвлөх үйлчилгээг нийт төслийн өртгийн 15 хувиас хэрүүлж болохгүй гэдэг бодлогыг УИХ-аас сүүлийн хэдэн жил бариад тэрэнд Сангийн яамныхан дандаа нийцүүлж ирсэн. Магадгүй тэр 90 хэдэн онуудад 50 хувийг нь буцаагаад зөвлөх нэртэйгээр аваад явчихдаг тохиолдол байсан байх. Гэхдээ УИХ-аас 2000 оноос зөвлөх үйлчилгээний хувь хэмжээг 15 билүү тэр хувиас хэтрүүлэхгүй гэсэн бодлого бариад Сангийн яам дандаа гэрээ хэлцэлд хандаад тэгж хийж байгаа ер нь.
О.Чулуунбат:-Би ийм санал хэлчихмээр байна. Энхболд гишүүний хэлээд байгаа шүүмжлэлийг тусгаад, Сангийн яам Засгийн газраас Сангийн яаманд үүрэг өгөөд энэ зээлийн хэрэгжилт, ялангуяа монголын эдийн засаг, хөдөө орон нутаг, хөдөөгийн иргэдэд өгч байгаа өгөөжийг нэмэгдүүлэх талаар Засгийн газар, Сангийн яам арга бод. Зарчмын хувьд Монгол Улс энийгээ үргэлжлүүлээд авъя гэсэн ийм шийдвэрт хүрч болохгүй юу?
З.Энхболд:-Зээлээ төлөх байгууллага нь хариуцлагаа хүлээ гэдэг юм би яриад байна шүү дээ. Хариуцлага хүлээдэггүй төслийн нэгж, төслийн баг нэртэй хэсэг хүмүүсээр үрэн таран хийлгэчихээд, үйл лайг нь Сангийн яам хүлээдэг л байж болохгүй гэж  хэлээд байгаа юм.

Ч.Хүрэлбаатар:-Энхболд гишүүн ээ, ойлголтын жаахан зөрүү байгаад байх шиг байна. Энэ хүмүүс өөрсдөө энэ мөнгийг тэр суманд аваачаад ийм юм хийчихье гэж зарцуулдаг хүмүүс энэ дотор нэг ч эрх мэдэлтэй хүн энд байхгүй. Увс аймгийн Өмнөговь суманд ийм төсөл хэрэгжүүлнэ гэдгийг тухайн сумын баг, иргэд өөрсдөө саналаа гаргаж ирж байгаа. Энэ хүмүүс бичиг цаасны ажлыг нь бэлдэх, бусад хууль ном, журамд нь бэлдэх ажлыг нь энэ хүмүүс хийж байгаа. Дээр нь хяналт тавих, мониторинг хийх ажлыг нь энд хүмүүс зохион байгуулж байгаа. Тэгэхээр би хэлээд байна шүү дээ, энэ хүмүүс баахан мөнгөөр гараа үрээд байгаа гэж хэлэхгүй. Санал нь доороос нь гарч ирж байгаа төсөл шүү гэдгийг би дахиад хэлье.
З.Энхболд:-Наадах чинь ингээд зарчмын юм гарч ирж байгаа юм. Тогтвортой амьжиргаа төслөө тараадаг улсууд нь өөрсдөө мониторингоо хийдэг байгаа байхгүй юу. Тэгэхээр доороос ямар ч мангар санал гарч ирсэн санхүүжүүлж болох нь ээ дээ.

Ч.Хүрэлбаатар:-Санал нь гарч ирээд тухайн иргэд дэмжсэн бол дэмжинэ шүү дээ.

З.Энхболд:-Ямар ч утгагүй санал гарсан дэмжих үү?

Ч.Хүрэлбаатар:-Хамаагүй, тухайн иргэд өөрсдөө хүсч байгаа бол болно шүү дээ. Тухайн суманд худаг байгуулахыг мангар санал гэж бид эндээс дүгнэж болохгүй шүү дээ.

Я.Батсуурь:-Би нэг санал хэлье. Энэ төсөл бол үнэхээр манайд үр ашгаа өгсөн төсөл. Монгол Улсын эдийн засгийн өсөлттэй холбогдуулаад ойрын үед дахиж ийм бага хүүтэй, урт хугацаатай тааламжтай нөхцөлтэй зээл авах эрхээ Монгол Улс хасуулах гэж байгаа. Энэ сүүлчийн олж байгаа боломжийг ашиглах нь зүйтэй. Харьцангуй урд өмнө олгож байсан зээл, тусламжаас энэ төсөл бас дэвшилттэй явж байгаа 2, 3 тал байгаа юм. Нэгдүгээрт, энэ хамгийн гол нь доод орон нутгийн иргэдийн, баг сумын иргэдийн санал дээр тулгуурлаж төслийг хэрэгжүүлдэг. Тухайн сумын багийн иргэд хуралдангуутаа манай суманд 5 сая төгрөг ч юмуу, 10 сая төгрөг ч юмуу, сургуульдаа зөөлөн эдлэл авах уу, сумандаа худаг гаргах уу, ундны усаа засах уу, эмнэлгээ засах уу ярьж байгаад олонхийн шийдвэрээр, их ардчилсан зарчмаар шийддэгээрээ арай давуу талтай төсөл. Энэ төсөл бол цаашид ирэх жилээс төсвийн шинэтгэлийн  дагуу орон нутагт төсвийн эрх мэдлийг олгоход томоохон бааз, туршлага, суурь, жишиг, үлгэр жишээ болох юм байгаа юм. Болж  ч ирсэн, болж ч байгаа. Үүгээрээ ач холбогдолтой юм.
Үнэхээр гишүүдийн яриад байгаа энэ нэг төслийг хэрэгжүүлж байгаа нэгжийн хэдэн залуучууд энэ мөнгийг бүрэн эрх мэдлийг нь эдлээд үрэн таран хийгээд байгаа юм байхгүй ээ. Нэгдүгээрт, дороос санаачилга юунд зарцуулах нь орон нутгаас гардаг, хоёрдугаарт, дээрээс нь Сангийн яам энд байнга удирдаж,  харж, үйл ажиллагааг нь чиглүүлж байдаг учраас энэ  тал дээр гэж бодож байна.

Р.Амаржаргал:-Та бас нэг талыг бариад яриад байж болохгүй шүү дээ. Би бол сайн мэдэж байгаа. Доороос нь санаачилга гаргаад баг дээр хэлэлцэж байгаа. Нэг худаг гаргая гэж хэлдэг. Тэгээд тэрнийг нь хүрээд ирэхээрээ суман дээрээ нэгдүгээрт, өөрчлөгдөнө. Дараа нь аймаг дээр хүрээд ирэхээр аймаг дээр сууж байгаа нэг нөхөр өөрчилдөг байхгүй юу. Миний түрүүний тэр хэлээд байгаа юм чинь тэр шүү дээ. Тийм учраас бүх юм ардчилсан зарчмаар гайхамшигтай яваад байна гэж худлаа хэлж болохгүй байхгүй юу. Хэрвээ тэгж явж байгаа бол формально тийм дүр эсгэдэг байж магадгүй.

Я.Батсуурь:-Танай аймагт тэгдэг байж магадгүй. Манай аймагт тэгдэггүй. 

Р.Амаржаргал:-Манай аймаг дээр бол тийм юм зөндөө гардаг. Тийм учраас наадахыг чинь би яриад байгаа юм. Наадахынхаа менежментийг та нар анхаараарай гэж хэлээд байгаа шүү дээ.

Я.Батсуурь:-Гишүүд хэлэлцэж байгаа асуудалтай холбогдуулж санал хэлж дууслаа. 

З.Энхболд:-Монгол Улсын авч байгаа зээл учраас төслийн нэгжийг татан буулгаад бусад зээл яаж явдаг  тэр журмаар л явъя. Яагаад гэвэл Сангийн яам эцсийн дүндээ энэ зээлийг төлөх учраас. Бусад зээл өөр л дөө. Зам бол өөр. 

Я.Батсуурь:-Энхболд гишүүний хэлсэн  горимын саналаар санал хураалгая. Дэмжиж байгаа гишүүд гараа өргөнө үү. 11-ээс 3. Санал дэмжигдсэнгүй. 

Гишүүд одоо саналын томъёолол танилцуулъя. Монгол Улсын Засгийн газар, Олон улсын хөгжлийн ассоциаци хооронд байгуулах Тогтвортой амьжиргаа II төслийн нэмэлт санхүүжилтийн хэлэлцээрийн төслийг зөвшөөрч дэмжье гэсэн томъёоллоор санал хураалгая. 11-ээс 10. Дэмжигдлээ.

 Байнгын хорооны санал, дүгнэлтийг Засгийн газарт хүргүүлнэ.

Гишүүдийн тавьсан саналыг Байнгын хорооны дүгнэлтэд дэлгэрэнгүй тусгаад Засгийн газарт хүргүүлэхийг ажлын албанд даалгаж байна.

Дөрөв дэх асуудал. 

О.Чулуунбат:-Манай байнгын хорооны гишүүдээс Цөмийн энергийн газар очиж уулзалт хийгээд хүсэлт тавьсан шүү дээ. Радиацийг хэмждэг багажаар, энэ бол зүгээр сэжиг биш. Манай энэ өрөөнүүдийг, ордныг нэг шалгаач. Эсвэл бидний хүсэлтээр гэр орон, хаана байх ёстой газруудыг нэг шалгаач гэсэн тэр юу болж байгаа вэ?

Я.Батсуурь:-Боломжтой гэж хэлсэн.

О.Чулуунбат:-Уг нь тэрнийг хэрэгжүүлчихмээр байна, тэрнээс хойш бараг сар болж байна. Ямар ч шалтгаан байхгүй. Гэхдээ яахав сүүлийн хэвлэлүүдээр Оросууд бол жишээ нь, тийм юм авчирч суурилуулаад бие биенээ хорлоод байгаа юм зөндөө байгаа юм байна л даа, Орост бол. Тэгж сэжиглэж байгаа юм биш, гэхдээ сая Японд радиац гарснаас болоод бид нар  тэрнийг зүгээр нэг ашиглаж, тэр юуг нь харж үзье гэсэн санаа байхгүй юу. 
Я.Батсуурь:-Сүүлчийн асуудал. Хилийн хяналтын байгууллагуудын талаар авах арга хэмжээний тухай УИХ-ын Аюулгүй байдал, гадаад бодлого, Хууль зүй, Эдийн засгийн байнгын хороодын 2009 оны 13/45/12 дугаар тогтоолын  хэрэгжилтийг эрчимжүүлэх тухай Аюулгүй байдал, гадаад бодлогын байнгын хорооны тогтоолын төслийг батлах тухай асуудлыг хэлэлцэнэ.

Тогтоолын төсөл гишүүдэд тараагдсан байгаа. Тогтоолын төслийн талаар үг хэлэх гишүүд байна уу? Энхболд гишүүн
Н.Энхболд:-Түрүүнд бид нар энийг чинь яриад урд нь яг иймэрхүү тогтоол гарсан. Одоо дахиж ийм юм гаргах хэрэгцээ байгаа юмуу, үгүй юмуу гэж ярьж байгаад хойшлуулсан санаж байна. Одоо энэ оруулаад ирсэн төсөл яг түрүүчийнхээс юугаараа ялгаатай болсон бэ? эсвэл түрүүчийнх дээр дүгнэлт хийсэн үү? Энэ нь дутуу байна, энэ нь гүйцэд байна гэсэн яг ялгаатай юм нь юу байна.

Я.Батсуурь:-Өнгөрсөн 7 хоногт бид нар түрүүнд гарсан 3 байнгын хорооны хамтарсан тогтоолын  хэрэгжилтийг Засгийн газрын мэдээллийг сонсож хэлэлцсэн. Хэлэлцүүлгийн явцад бид нар дахиж уг тогтоолын хэрэгжилтийг сайжруулах, эрчимжүүлэх үүднээс дахиж Байнгын хорооны тогтоол гаргая гэж олонхийн саналаар шийдсэн. Энэний дагуу тогтоолын төсөл боловсруулаад гишүүдэд танилцуулж байгаа юм.

Жекей гишүүн
Х.Жекей:-3 байнгын хорооны тогтоолын хэрэгжилтийг бид нар хэлэлцсэн, сонссон. Тэрнийг яаж дүгнэх юм бэ, дүн гаргах уу, бид яахав?
Я.Батсуурь:-Тэрнийг өнгөрсөн 7 хоногт бүгдээрээ ярилцсан шүү дээ. Гишүүд их шүүмжлэлтэй хандсан. Хэрэгжилт муу байна гэж ерөнхийдөө олон гишүүд үзсэн. Үүнийг сайжруулахын тулд дахиж бид нар Байнгын хорооноосоо дахиж чиглэл өгье гэсэн үүднээс л энэ төслийг боловсруулсан юм.

Х.Жекей:-Тогтоол хэрэгжээгүй байна. Тэгэхээр гарц юу байхав? 

Я.Батсуурь:-З.Энхболд гишүүн санаачилсан юм. Дахиж тогтоол гаргах саналыг.

Х.Жекей:-Бид нар аль алиныг нь дэмжээд байна л даа, ерөнхий санааг нь. Хэрэгжээгүй байхад бид цаашдаа тогтоол гараад тэр нь хэрэгжихгүй байвал яахав гэдгийг л би асуугаад байна л даа.

Я.Батсуурь:-Харин тэр л асуудлыг өнөөдөр ярьж байна шүү дээ. Өгсөн үүрэг даалгавар хэрэгжихгүй байна. Дахиж үүрэг даалгавар өгье гэж З.Энхболд гишүүн санал гаргасан юм, тогтоол гаргая гэж.

З.Энхболд:-2009 онд тогтоол гараад бараг 2 жил хагас болж байна. Тэгээд бүтсэн юм байхгүй байна л даа. Тогтоол гаргах тал дээрээ Их Хурал ажиллаад байх шиг байгаа юм. Тэгээд тэрнийхээ хэрэгжилтийг тооцоод чадаагүй бол арга хэмжээ авдаг юман дээрээ очихоороо гацчихаад байдаг. Одоо тогтоол хэрэгжүүлээгүй улсуудаа ажлаас нь халж байж л цаашаа явна шүү дээ. Үгүй бол тэгээд Их Хурал тогтоол гаргахын хэрэг байхгүй шүү дээ. Хилийн боомт гэдэг бол хамгийн их ачаалалтай байгаа Гашуун сухайт гэхэд нэг сумын тал шиг л оршин суугчид амьдардаг, жижигхэн тосгон байгаа шүү дээ. Тэр жижигхэн тосгоныг төр, хувийн хэвшлийн түншлэлээр бариулчих бололцоо байхад бариулаагүй л байхгүй юу. Тэгээд манай талдаа гэрт амьдардаг  хүмүүсийнх нь амьдралынх нь нийгмийн асуудал ноль байгаа шүү дээ. Жорлон ч байхгүй. Ийм энгийн зүйл л Засгийн газраас хүссэн юм шүү дээ.

Хилийн боомтын талаар авах арга хэмжээ бол энэ тогтоолын хэрэгжилтийн нэг хэлбэр л дээ. Нэгдсэн захиргаатай болгоё гээд. Энэ бол нэг алхам. Тэгэхдээ 2 жил хагасын дараа тийм алхам хийж болохгүй шүү дээ. Тэр даруйд нь хийх ёстой гэж би хэлсэн юм л даа. 

Я.Батсуурь:-Өөр саналтай гишүүд байна уу?

Н.Энхболд:-Жишээ нь, 2-р заалт гэхэд ингээд бас яг эргээд харвал УИХ-аас өөрөөс нь шалтгаалчихсан юм байгаа байхгүй юу. Санхүүжилт дээр нь. Ер нь тавиад л байдаг байсан. Миний ойлгож байгаагаар бол тавиад байдаг. Тэгэхээр энэ хамтын юм болчихоод байгаа юм л даа. Одоо яахав? Би бол хөөцөлдөөд яваад байсан санаад байх юм. Яг  тодорхой боомтууд дээр. Тэгвэл энэ чинь Засгийн газарт 2-р заалт жишээ нь хэрэг байна уу?

Я.Батсуурь:-2-р зүйлийг хасах санал тавьж байна уу?
Н.Энхболд:-Бодлогын хувьд эргэж хараач. Засгийн газрыг ярьж байна уу, Их  Хуралд танилцуулах гэж. Хэрэв 4-р заалт байна гэвэл жижигхэн үгнүүд нь хэрэггүй байх  л даа. Хашаа барих, туршлага судлахаас өөр ажил хийгдээгүй байгаа тул гэсэн юмнууд хэрэггүй байхаа.
Я.Батсуурь:-Гишүүдэд саналын хуудас тараагаад өгчих дөө.

Н.Энхболд:-Ерөөсөө л огт биелэхгүй байгаа учраас энэ бодлогоо эсвэл хэрэгжүүл, эсвэл болохгүй байна гэдгээ тайлбарла гээд.

Я.Батсуурь:-Саналтай гишүүд хэлж байгаа саналаа томъёоллоор нь бичээд санал хураалгая. 

Х.Жекей:-Би ерөнхийдөө ажлын спискийг дэмжиж байгаа. Урд талын 3 байнгын хорооны тогтоолд ийм санаанууд үндсэндээ гарч явж байгаа л даа. Яг ерөнхий санаагаар бол. Тэгэхээр дахиад эрчимжүүлнэ гээд биелэгдээгүй тогтоолын талаар ингэхээр гарц нь ямар байх бол гэж бодоод байна л даа. Түүнээс биш энэ ажлыг дэмжиж байна, тогтоол гаргахыг ч болохоор байх юм бол дэмжээд байна л даа. Яаж ийгээд ажил сайжруулах хэрэгтэй гэж Байнгын хорооны даргын оруулж ирж байгаа саналыг хүндэтгэж байна. Хамгийн гол нь 3 байнгын хороо хамт хуралдаад  тэгээд гаргасан тогтоол яг очоод хэрэгжээгүй асуудал болоод тэр нь ингээд эргэж Байнгын хороон дээр мэдээлэл сонссон чинь дахиад 3 байнгын хорооных биш нэг байнгын хорооны тогтоол болоод очих гээд байгаа байхгүй юу. Би тийм учраас энийг яах вэ гэдэг дээр л байна. Тэрнээс ер нь ажил сайжруулах, эрчимжүүлэх гэдэг нь зайлшгүй байхаас арга байхгүй.

Я.Батсуурь:-Байнгын хорооны хуралдааны протокол тэмдэглэлээр чиглэл үүрэг өгчихөд хангалттай байсан л даа. Тийм санал тавьсан чинь өнгөрсөн 7 хоногийн Байнгын хорооны хурал дээр дэмжигдээгүй, миний. Гишүүд болохоор Энхболд гишүүнээс авахуулаад заавал ч үгүй тогтоол гаргаж хүргүүлэх ёстой гэсэн санал тавьсан. Тэр нь дэмжигдсэн учраас тэрний дагуу л ийм арга хэмжээ авч байгаа юм. Тэгээд одоо өөрсдөө ярьж байгаад шийдье л дээ. 

З.Энхболд:-Энэ тогтоолын заалтуудыг болиулж, оронд нь ийм тогтоол гаргах гэж байгаа юм. Нэг заалттай.
Я.Батсуурь:-Тогтоолыг нэлэнхүйд нь хүчингүй болгоод оронд нь ийм санал дэвшүүлж байна. 2009 онд гаргасан УИХ-ын тогтоол хэрэгжээгүй тул ажлаа хийгээгүй сайд нарыг огцруулах гэсэн санал байна. 

Н.Энхболд:-Минийх ойлгомжтой, заавал бичилгүй өгчих үү? Наадах чинь арай санал хураахгүй байлгүй дээ.

Я.Батсуурь:-Хуулийн дагуу хураалгах ёстой.

З.Энхболд:-Тэгвэл наад томъёоллоо. Би бол чөлөөт бүсийг дэмжиж байна. Одоо энд байгаа 4-ийг. 1, 4-ийг дэмжээд, 2, 3-ын хооронд наадахыг чинь оруулъя.

Я.Батсуурь:-Энхболд гишүүний саналаар санал хураая. 

З.Энхболд:-Ингэхгүй бол Их Хурлыг чинь хэдэн мангар хүн сууж байна гэж бодоод байгаа юм. 2 жилийн өмнө ярьсан юмыг огт хэрэгжүүлээгүй байхад дахиж хэрэгжүүл гэдэг тогтоол гаргаж байгаа бол бид нар мангар санагдаж байгаа юм.

Н.Энхболд:-Тэгэхээр тэр юмаа давталгүйгээр 1, 4-р заалтаараа гаргачихъя. Тэгэхдээ найруулгын юмыг нь хийчихээд.

Я.Батсуурь:-2, 3-р заалтыг хасъя гэсэн саналаар санал хураалгая. 11-ээс 11.

З.Энхболд:-Одоо минийхээр наадахыгаа 2-р заалт болгох уу, үгүй юу гэдгээр санал хураачих. 

Я.Батсуурь:-Дараа гишүүдийн ирц бүрдсэн үед хураалгая. Асуудлыг  хойшлуулъя. 

Өнөөдрийн байнгын хорооны хуралдаан дууслаа.

Хуралдаан 12 цаг 10 минутад өндөрлөв.
Соронзон хальснаас буулгасан:

ХУРАЛДААНЫ ТЭМДЭГЛЭЛ

